
ገፅ 5ገፅ 4

ገፅ  2
ኣብ ትግራይ  .... ገፅ 6

ኣብ ምክልኻል...ገፅ 6

ኣብ ምክልኻል ወራር ኣዕዋፍ ውፅኢታዊ 
ስራሕ ተሰሪሑ  

• ናብ 12 ነጥቢ 3 ሚሊየን ኩንታል ምህርቲ ክርከብ ትፅቢት ይግበር 

ኣብ ትግራይ ንዝካየድ ተግባር ምክልኻልን ምቁፅፃርን 
ሕማም ዓሶ ኣድላይ ሓገዝ ከምዝግበር ተገሊፁ 

 በዓል ብሄርን ብሄረሰባትን ሓድነት ህብረ 
ብሄራዊት ኢትዮጵያ ንምሕያል ዓብዪ 

ግደ ኣለዎ

“ኣብ ዘራእቲ ጉደኣት ዘብፅሓ ወረርቲ ኣዕዋፍ 
ንምክልኻል ብዝተሰርሐ ውፅታዊ ስራሕ ምቁፅፃር 

ተኻኢሉ” 
-ኣይተ ገብረሂወት ሃይለስላሴ

“ናብ ሰላምን 
ፍቕርን ብምምላስ 

ኢትዮጵያ ንምብልፃግ  
ክንሰርሕ ይግበአና” 

ቀዳማይ ሚኒስትር ኣቢይ ኣሕመድ (ዶ.ር) 

ብኽልተ ሚሊዮን ዩሮ 
ዝትግበር ፕሮጀክት 

ህንፀት ሰላም 
ዕላዊ ኾይኑ

ኣዲስ ኣበባ፡- ወርልድ ቪዥን ኢትዮጵያ ምስ 
ወርልድ ቪዥን ኣውስትራልያን ሕብረት ኣውሮፓን 
ብምትሕብባር ኣብ ኣብ ሰለስተ ክልላት ማለት ኣብ 
ትግራይ፣ ኣምሓራን ቤንሻንጉል ጉሙዝን ዝትግበር 
ፕሮጀክት ህንፀት ሰላም ትማሊ ዕላዊ ተገይሩ።

እቲ ፕሮጀክት ን35 ሽሕ ብዜጋታት ብቐጥታ 
ተጠቀምቲ ከምዝገብርን ኣብ 12 ወረዳታት 
ሰለስቲኦም ክልላት ብጎንፂ ኣብ መንጎ ዝተጎድኡ 
ማሕበረሰባት ማሕበራዊ ምትእስሳር ንምፍጣር 
ዝዓለመ 'ዩ ተባሂሉ።

ኣብቲ መድረኽ ዝተረኸቡ ሚኒስትር ዴኤታ 
ሰላም ከይረዲን ተዘራ(ዶ/ር) ከምዝተዛረብዎ፤ 
መንግስቲ ጎንፅታት ብሰላማዊ መንገዲ ንኽፍትሑ 
ቑርፀኛ 'ዩ። ሎሚቕነ ምስ ሰራዊት ነፃነት ኦሮሞ 
ዝተገበረ ስምምዕነት ሰላም ነዚ ዝገልፅ 'ዩ።

ፕሬዝዳንት ግዝያዊ ምምሕዳር ክልል ትግራይ 
ኣይተ ጌታቸው ረዳ ብወገኖም፤ ወርልድ ቪዥን 
ኢትዮጵያ ኣብ ዝተፈላለዩ ዘፈራት እናገበሮ ንዝርከብ 
ድጋፍ ኣድኒቖም፤ እቲ ሎማዓንቲ ዕላዊ ዝኾነ 
ፕሮጀክት ኣብ ጎንፅን ኵናትን ዝፀንሑ ከባቢታት ናብ 
ሰላም ንዝገብርዎ ጉዕዞ ካብ ምድጋፍን ብተወሳኺ 
ኻልኦት መዳርግትታት ልምዓት ተመሳሳሊ ተግባር 
ንክሰርሑ ይሕግዝ ኢሎም።

እቲ ፕሮጀክት ንህዝቢ ትግራይ ዘለዎ ረብሓ 
ኣዝዩ ልዑል ምዃኑ ብምግላፅ ንህዝብታት ትግራይ 
ካብ ሰላም ዝበልፅ ኣጀንዳ የለን፣ ኻልኦት ትካላት 
'ውን ነዚ ብምድጋፍ ኣብ ጎንና ደው ክብሉ ይግባእ 
ኢሎም።

እቲ ፕሮጀክት ህንፀት ሰላም ብጎንፂ ንዝተጎድኡ 
30 ሽሕ ሰባት፣ ንሓደ ሽሕን 200 ኣብ ህንፀት ሰላም 
ንዝሳተፉ መናእሰይ፣ ንሓደ ሽሕን 200 መራሕቲ 
ሃይማኖት ሓዊሱ ንልዕሊ 35 ሽሕ ሰባት ብቐጥታ 
ተጠቀምቲ ዝገብር ምዃኑ ተገሊፁ።

ብጋዜጣ ሪፖርተር 

ኣብርሃ ሓጎስ 

ኣዲስ ኣብባ፡- ናብ ትግራይ ዝኣተዋ ወረርቲ ኣዕዋፍ ዋጃ 
ምስ መንግስቲ ፌዴራል ብምትሕብባርን ብምርድዳእን 
ኣብ ምክልኻል ውፅኢታዊ ሰራሕ ከምዝተሰርሐ ኣብ 
ቢሮ ሕርሻን ሃፍቲ ተፈጥሮን ዳይሬክተር ሓለዋ ዝራእትን 
ምክልኻልን ምቁፅፃርን ባልዓትን መራሒ ጉጅለ ዝኾኑ 
ኣይተ ገብረሂወት ሃይለስላሴ ገሊፆም። ብተወሳኺ ኣብ 
ትግራይ ናብ 12 ነጥቢ3 ሚሊየን ኩንታል ምህርቲ ክርከብ 
ትፅቢት ከምዝግበር ወሲኾም ሓቢሮም።

ኣይተ ገብረሂወት ሃይለስላሴ ምስ ጋዜጣ ወጋሕታ ኣብ 
ዝነበሮም ፃኒሒት ከምዝበልዎ፤ ምስ ሚኒስቴር ግብርና 
ሓለዋ ኣዝርእቲ ብምርድዳእ ኣብ ወራዳ ራያ ጨርጨር 
ብኣውሮፐላን ሰለስተ ግዜ ነፀጋ ከሚካል ብምግባር ኣብ 

ልዕሊ 250 ሄክታር  ዝነበራ  ልዕሊ 6 ሚለዮን ዝግመታ 
ወራር ኣዕዋፍ ንምቁፅፃር ዝተገበረሉ ውፅኢታዊ ስራሕ 
ተሰሪሑ።

ኣብ ልዕሊ 250 ሄክታር ዝኸውን መሸላ ምሉእ 
ንሙሉእ ጉድኣት ዘብፅሓ ወረርቲ ኣዕዋፍ ዋጃ ንምክልኻል 

ኣዲስ ኣበባ፡- ኣብ ክልል ትግራይ ንዝካየድ ተግባር 
ምክልኻልን ምቁፅፃርን ሕማም ዓሶ ኣድላይ ዘበለ ሓገዝ 
ከምዝገብር ሚኒስቴር ጥዕና  ገሊፁ።

ሚኒስትር ዴኤታ ጥዕና ዶክተር ደረጀ ዱጉማ 
ዝተመረሐ ጉጅለ ሓለፍቲ ስራሕ ኣብ ክልል ትግራይ 
ኣብ ሮማናት፣ ማይቅነጣል፣ ዕዳጋ ዓርቢን ሓውዜንን 
ከተማታት ዝርከባ ትካላት ጥዕና ምንቕስቓስ ስራሕ 
ተመልኪቶም። 

ሓለፍቲ ስራሕ ሚኒስቴር ጥዕና ኣብ ዝተፈላለያ ከባቢ 
ዝርከባ  ትካላት ጥዕና ብኣካል ተረኺቦም ብምርኣዮም 
ምልዕዓል ስራሕ ከምዝፈጠረሎም ናይቲ ክልል ሰብሞያ 
ጥዕና ምግላፆም ግዜኢ ፀብፂቡ።

ንምክልኻል ሕማም ዓሶ ዝግበሩ ፃዕርታት ከም ፀረ 
ዓሶ ኬሚካል፣ መድሓኒት መከላኸሊ፣ ናይ ዓራት ዛንዚራን 
ንክማልአሎም ሓቲቶም። 

ሚኒስትር ዴኤታ ጥዕና ዶክተር ደረጀ ዱጉማ 
ከምዝበልዎ፤ ከምሃገር ሕማም ዓሶ ንምክልኻልን 

ንምቁፅፃርን ዘድልዩ እታወታት ንምምላእ ልዑል ፃዕሪ 
እናተገበረ 'ዩ። 

ኣብርሃ ሓጎስ 

ዜና  ወጋሕታ

ብጋዜጣ ሪፖርተር

ኣዲስ ኣበባ፡- ኣብ ክልል ትግራይ ብልዕሊ 1 ቢልየን 
ብር ካፒታል ዝተሃነፀ ፈላማይ መፍረዪ ቴራናይት ዝኾነ 
ፋብሪካ ቴራናይት ሰላም ምህርቲ ምምራት ምጅማሩ 
ተገሊፁ።

ኣብ ዝሓለፈ ዓመት ወርሒ ስነ ዝተመረቐ ፍብሪካ 
‹‹ቴራናይት ሰላም›› ኣብ ትግራይ ፈላማይ ምፍረዪ 
ቴራናይት ከምዝኾነ ተሓቢሩ።

እቲ ፋብሪካ ቴራናይት ኣካል ዳግመ ህንፀትን 
ሕውየትን ትግራይ ንምዃን ዓሊሙ ናብ ምህርቲ ምፍራይ 
ከምዝኣተወ ተገሊፁ። ከምኡ 'ውን ተስፋ ዝፈጠር 
ክኸውን 'ዩ ተባሂሉ።

ብበዓል ሃፍቲ ኣይተ ገብረመድህን ገብረ ማርያም 
ዝትሃነፀ ፋብሪካ ቴራናይት ሰላም ኣብ ምርግጋፅ ዕቤትን 
ልምዓትን ትግራይ ኢሉ 'ውን ሕውየትን ዳግመ ህንፀትን 
ትግራይ ግዲኡ ከምዘበርክት ቃል ኣትዮም።

ንሕብረተሰብ ዓብይ ናይ ዋጋ ለውጢ ከምዘለዎን 

ብልዕሊ 1 ቢልየን ብር ካፒታል ዝተሃነፀ ፋብሪካ ቴራናይት ምፍራይ ምህርቲ ጀሚሩ

ንብርክት ዝበሉ ወገናት ናይ ሰራሕ ዕድል ከምዝፈጠረ 
ገሊፆም።

እቲ ፋብሪካ ኣብ ትግራይ ንዝግበር ዳግመ ሕውየትን 

ህንፀትን ድማ ኣስተዋፃኦ ከበርክት ከምዝኾነ ድማ 
ኣገንዚቦም።

ኣይተ ቴድሮስ ኣብርሃ ዋና ኣካያዲ ስራሕ ፍብሪካ 

ቴራናይት ሰላም ብወገኖም እቲ ፋብሪካ ኣብ ኢትዮጵያ 
ብዓቕሙ ፣ ብዘፍርዮ ምህርቲ ፈላማይ ከምዝኾነ 
ብምሕባር ዶሎማት፣ ፀፀር፣ ግራናይትን ስሚንቶን 
ከምዝጥቀም ኣብሪሆም።

እቲ ፋብሪካ ቴራናይት ዘምርተሉ ከይዲ ካብ 
ምንኽኻእ ሰብ  ናፃ ኮይኑ ብኮምፕዩተር ሲስትም ተሓጊዙ 
ምህርቱ ከም ዘፍርይ ኣይተ ቴድሮስ ኣብርሃ ገሊፆም።

ካብቲ ፋብሪካ ዝወፅእ ተረፈ ምህርቲ ነቲ ኸባቢ 
ክይብክል ብቴክኖሎጂ ዝተሓገዘ ናይ ተረፈ ምህርቲ 
መፃረይ ማሽን ከምዘለዎ ወሲኾም ሓቢሮም።

ፋብሪካ ቴራናይት ሰላም ሕዚ ብዝሰርሖ ዘሎ 
ሓደ ፈረቓ ኣብ መዓልቲ ካብ 533 ሜትር ካሬ ክሳብ 
600 ሜትር ካሬ፣ኣብ ወርሒ ድማ 16 ሽሕ ሜትር ካሬ 
ከምዘምርት ተገሊፁ።

ሕዚ እቲ ፋብሪካ ዛጊድ ን250 ወገናት ስራሕ 
ዕድል ከምዝፈጠረ ዝሓበሩ ምክትል ስራሕ ፈፃሚ እቲ 
ፋብሪካ ኣይተ ካሰተ ገ/መድህን ብስለስተ ፈረቓ ምስራሕ 
እንትጅምር ድማ ን600 ወገናት ስራሕ ዕድል ከምዝፈጥር 
ገሊፆም። 

“ናብ ሰላምን ፍቕርን ብምምላስ ኢትዮጵያ 
ንምብልፃግ  ክንሰርሕ ይግበአና” 

ቀዳማይ ሚኒስትር ኣቢይ ኣሕመድ (ዶ.ር) 

መኣርግ ገ/ሄር

ኣዲስ ኣበባ፡- እቶም ቀዳማይ ሚኒስትር ነዚ ዝበሉ 
ኣብዝሓለፈ ወርሒ 29 ሕዳር ኣብ ኣርባ ምንጭ መዓልቲ 
ብሄር ብሄረሰባትን ህዝቢታትን ኣብዝተኸበረሉ ‘ዩ፡፡  

ኣፅዋር፣ ባእሲን ፅልእን ፈቲሕና ፍቕርን ሰላምን 
ብምዕጣቕ ንልምዓትን ብልፅግናን ኢትዮጵያ ክንሰርሕ 
ይግባእ ኢሎም።

እቶም ቀዳማይ ሚኒስትር ኣብቲ መርሃ ግብሪ 
መዓልቲ ብሄር ብሄራትን ህዝቢታትን ኢትዮጵያ ኣብ 
ዘስምዕዎ መደረ፣ ከምዚኦም ዝበሉ ዓበይቲ በዓላት 
ምኽባር ንሃገራዊ ሓድነትን ትንሳኤን ኢትዮጵያ ዓብዪ 
ግደ ከምዘለዎም ጠቒሶም።

ኢትዮጵያ ከም ዓቢዪ ቤተ መፃሕፍቲ ስለ ዝኾነት 
ንኢትዮጵያ ንምፍላጥ ብሄር ብሄረሰባትን ምፅናዕ፣ 
ምፍላጥን ምምሃርን የድሊ ክብሉ ተዛሪቦም። 

ኢትዮጵያ ተጎሓጕሑ ዘይውዳእ ሃፍትን ጥበብን ዘለዋ 
ሃገር ብምዃና ንኢትዮጵያ ብዝግባእ ብምፍላጥ ካብ ናይ 
ውልቀ ንናይ ሓባር ሃገር ብሓባር ጠጠው ከንብል ኣለና 
ክብሉ ፃውዒት ኣቅሪቦም፡፡  

ኣብ ቀረባ እዋን ኣብ ክልል ኦሮምያ ብኣሽሓት ዝቑፀሩ 
ዕጡቓት ካብ ኩናት ሰላም ይሓይሽ ብምባል መንገዲ 
ሰላም ከምዝመረፁን ካልኦት ‘ውን ነዚ መንገዲ ክኽተሉ 
እቶም ቀዳማይ ሚኒስትር ፀዊዖም።

ከም ፈለግ ኣባይ ተደሚርና ብናይ ሕብረ ብሄራዊ 

ሓድነት ሰላም ብምቕዳም ዘይሓልፍ ታሪኽ ኣሰር ክንገድፍ 
ይግባእ ኢሎም።

ብተወሳኺ ናይ ፅልእን ኣፅዋር ውግእን ብምእላይ 
ፍቕርን ሰላምን ክንዕጠቕ ይግባእ ብምባል፣ ብልፅግና 

ኢትዮጵያ ዝረጋገፅ ብምድማርን ብናይ ትግሃት 
ፃዕርን ብምዃኑ ሰላም ብምቕዳም ብሓባር ደው 
ከንብል ይግባእ ክብሉ ፃውዒቶም ኣቅሪቦም።

መኣርግ ገ/ሄር

ኣዲስ ኣበባ፡- ብልምዓት መስኖ ሓጋይ ዝተመዝገበ 
ውፅኢት ስርናይ ንምጥንኻርን መፍረያይነት ሕርሻ 
ንምዕባይን ፕሮጀክትታት ግድብ መስኖ ብቕልጡፍ 
ክዛዘሙ ቤት ምኽሪ ባይቶ ወከልቲ ህዝቢ ብቕድሚ 
ትማሊ ኣብዝገበሮ ኣኼባ ኣተሓሳሲቡ።

ናይ ከባቢ መስኖን ቆላታትን ሚኒስትር ኣብርሃም 
በላይ (ዶ.ር)፣ ኣብ ባይቶ ተወከልቲ ህዝቢ ተረኺቦም 
ካብቶም ኣባላት እቲ ቤት ምኽሪ ንዝተለዓለሎም ሕቶታት 
መልስን መብርህን ሂቦም፡፡ 

ኣባላት እቲ ቤት ምኽሪ ኣብቲ እዋን፣ ኣብ ኢትዮጵያ 
ኣብዝሓለፉ ኣርባዕተ ዓመታት ብፍላይ ኣብ መስኖ ሓጋይ 
ስርናይ ዝጭበጥ ውፅኢት ከምተመዝገበ ኣልዒሎም፡፡

ፕሮጀክታት መስኖ ብመስረት ዝተቐመጠሎም 
ስርዓት ኣሰራርሓ  ንኽቕፅሉ ይስራሕ ኣሎ ከምዘሎ 
ዝገለፁ  ኣብርሃም በላይ (ዶ/ር)፤ ኣብ ቀፃሊ ዝጅመሩ 
ኩሎም ፕሮጀክታት መስኖ ብዝተቐመጠሎም ደረጃ 

ልምዓት መስኖ ሓጋይ ሒዝዎ ዝመፀ ውፅኢት ንምስፍሕፋሕ  
ፕሮጀክትታት ግድብ መስኖ ብቕልጡፍ ክዛዘሙ ይግባእ

ስርዓት ኣሰራርሓን መሰረት ብምግባር ጥራሕ ንኽቕፅሉ 
እናተሰርሐ ይርከብ ኢሎም፡፡ 

ኣብ መብርሂኦም ወሲኾም ከምዝገለፅዎ፣ እቲ ባይቶ 
ዝህቦ እታወት መበገሲ ብምግባር ተካሎም ዝሓዞም 
ፕሮጀክታት ብዝድለ ቅልጣፈን ፅሬትን ክዛዝም ዘይከኣለሉ 
ምኽንያት ብምፍላይ እናሰርሐ ምፅንሑ ተዛሪቦም፡፡

ሕድሕድ ፕሮጀክታት ዘለዎ ኩነታትን ዝበፅሖ 
ደረጃን ንምፍላይ ፈተነ ከምዝተገበረ ብምግላፅ፤ 
ፀገማት ንምፍላይን መፍትሒ ንምትእልላሽን ገምገማት 
ከምዝነበሩ፣ ምስ ሕድሕድ ኣማኻሪን ተቛራፂ ስራሕን 
ልዝብን ዘተን ከምዝተገበረ ተዛሪቦም፡፡

ፕሮጀክታት ዝምረፁሉ፣ መፅናዕቲ ዝጅመረሉ ከምኡ 
‘ውን ናብ ተግባር ዝኣትዉሉ ኩነታት ብዝምልከት ግልፂ 
ዝኾነ ስርዓት ኣሰራርሓ ምሕንፃፅ ቅድሚት ዝወሃቦ ጉዳይ 
‘ዩ ብምባል ገሊፆም።

ኣብ ከይዲ ዲዛይንን ዕድጊትን ዝነበሩ ፀገማት 
ከምኡ ‘ውን ኣብ ህንፀት ዝፍጠሩ ፀገማት ንምፍታሕ 
ፅሬት ዲዛይን ፕሮጀክት ንምሕላው ዝሕግዙ 30 ዝኾኑ 
ደረጃታት ከምዝተሓንፀፁ ኣብሪሆም፡፡

ብጋዜጣ ሪፖርተር

ኣዲስ ኣበባ፡- ሃገርለኸ ባዛርን ኤግዚቢሽንን 
ሲምፓዝየም ደኣንት ንስራሕ ዕድል ፈጠራን ሕውየትን 
ትግራይ ብዝብል ቴማ ካብ 18 ክሳብ 27 ታሕሳስ 2017 
ዓ/ም ሃገር ለኸ ባዛር ትካላት ንግዲ ደቀቕትን ኣናእሽትን 
ከምዝሳለጥ ቢሮ ቴክኒክን ሞያን ስራሕ ዕድል ፈጠራን 
ትግራይ ገሊፁ።

ሓላፊ ቢሮ ቴክኒክን ሞያን ስራሕ ዕድል ፈጠራን 
ኣይተ ገብረመድህን ሓጎስ እቲ ቢሮ ኣብ ሕወየትን ዳግመ 
ህንፀትን ትግራይ ግድኡ ከበርክት ዝግቦኦ 'ዩ ዝበሉ 
ንድኣንት መድረኻት፣ ዕዳጋ ምትእስሳር ምፍጣር ድማ 
ዕማሙ 'ዩ። 

ስራሕ ፈጠርቲ ዜጋታት ቀረብ ቴክኖሎጂ፣ ሕፅረት 
ጥረ ኣቕሓ፣ ሕፅረት ዕዳጋ፣ መስርሒ ቦታን ናይ ፋይናንስን 
ልቓሕን ፀገም ከምዘለዎም ድማ እቶም ሓላፊ ተዛሪቦም።

ኣብቲ ባዛርን ኢግዚቢሽንን ባዛርን ኮሌጃት ቴክኒክን 
ሙያን ዘለዎን ቴክኖሎጂ ዘቕርባሉን ዘፋሉጣሉን፣ 
ባንክታት፣ ዕቋርን ልቓሕን ማሕበራት ከምኡ 'ውን 300 
ዝኾና ኣናእሽትን ደቀቕትን ትካላት ከምዝሳተፉ ድማ 
ተገሊፁ።

መሃዝትን ስራሕ ፈጠርቲ መናእሰይ 'ውን ኣብቲ 
ባዛርን ኤግዝቢሽንን ክሳተፉ 'ዩም።

ኣብ ዙርያ ዕድላትን ማሕንቖታትን ደኣንትን 
ማኑፋክቸሪንግ መፅናዕታዊ ፅሑፍ ዝቐርበሉ ክልላዊ 
ሲምፓዝየም ክምዝሳለጥ ድማ ኣይተ ገ/መድህን ሓጎስ 
ገሊፆም።

ሃገርለኸ ዝተብሃለሉ ምኽንያት ድማ ሃፍቲ ካብ 
ዝተፈላለዩ ከባቢታት ንምእካብ ተሓሲቡ 'ዩ ሃገር ለኸ 
ባዛርን ኢግዚቢሽንን ተባሂሉ ዝሳለጥ ዘሎ ክብሉ ኣይተ 
ገብረ መድህን ሓጎስ ኣብሪሆም።

ምክትል ሓላፊ ቢሮ ቴክኒክን ሞያን ስራሕ ዕድል 
ፈጠራን ኣይተ ኣለም ኣረጋዊ ብወገኖም በቲ ኩናት 
መሰረተ ልምዓትን ኢኮኖሚ ትግራይን ተጎዲኡ 'ዩ፣ 
መንእሰይ ድማ ተስፋ ቆሪፁ ይስደድ ስለዘሎ እዚ 
ባዛርን ኢግዝቢሽንን ሱቕ ኢልካ ካብ ምርኣይ መፍትሒ 
ንምምፃእ ዝዓለመ 'ዩ ኢሎም።

ንደኣንት ትኹረት ምሃብ ነቲ ዘሎ ኢኮኖሚያዊ 
ምዝሕሓል ክነቓቕሕ ይኽእል 'ዩ ዝበሉ ኣይተ ኣለም 
ኣረጋዊ፣ ምንቕቓሕ ደኣንት ማለት ዕድል ስራሕ 
ምፍጣር፣ ትሑት መነባብሮ ንዘለዎም ወገናት 
ዝጥቀምሉ፣ ተጠቃማይን ሻያጣይን ምርኻብ ከምዝኾነ 
ድማ ሓቢሮም።

ተወካሊ ዘፈር ቑጠባ ከተማ መቐለ ኣይተ ኣለምሰገድ 
ገ/ሂወት ብግድኦም ድማ ኣብ ከተማ መቐለ ዝርከቡ 
ትካላት ደቀቕትን ኣናእሽትን ማኑፋክቸሪንግ ነዚ ዕድል 
ክጥቀምሉ ይግባእ ክብሉ መልእኽቲ ኣሕሊፎም።

እቲ ባዛርን ኢግዝብሽንን ን10 መዓልታት 
ከምዝፀንሕን ሚኢቲ ሽሕ ስባት ክጉብንይዎ ትፅቢት 
ይግበር።

እቲ ሃገር ለኸ ባዛርን ኤግዝቢሽንን ብምትሕብባር 
ቢሮ ቴክኒክን ሞያን ስራሕ ዕድል ፈጠራን ምስ ኣምነን 
ስራሕቲ ፕሮሞሽን ትግራይ ከምዝዳልው ንምፍላጥ 
ከምዝተኸኣለ ካብ ካብ ቢሮ ጉዳያት ኮሙኒኬሽን ክልል 
ትግራይ ዝረኸብናዮ መረዳእታ የርድእ።

ኣብ ትግራይ ሃገር ለኸ 
ባዛርን ኤግዚቢሽንን 

ክካየድ 'ዩ

ኢኮኖሚያዊን ማሕበራዊን ጉዳያት ዜጋታት ናፃ 
ሓሳቦም ዝህብሉ እዩ። ኣብዚ ዓምዲ ዝወፅኡ 

ፅሑፋት ናይ ክፍሊ ምስንዳእ ቅዋም አይኮኑን። 

ኣሰናዳእቲ
ማዕረግ ገ/ሄር 

መሰረት ገ/ዮሃንስ
ኣብርሃ ሓጎስ

መተሓባበሪ ምልላይ ዕዳጋ
ቑፅሪ ስልኪ - 011-1-26-43-39

መከፋፈሊ
ቑፅሪ ስልኪ - 011-157-02-70

ዘፈር ልምዓትን ዕዳጋን ፕሮሞሽን

ክፍሊ መቐበሊ ምልላይ
ቑፅሪ ስልኪ - 011-156-98-73
ፋክስ - 011-126-58-12

ድሕሪ ስምምዕነት ሰላም ፕሪቶሪያ ህዝቢ ትግራይ ኣንፃራዊ ሰላም ረኺቡ ናብ ንቡር ናብራኡ ተመሊሱ’ዩ:: 
ብመሰረት እቲ ስምምዕነት ፌደራል መንግስቲ ማህበራዊ ግልጋሎት ንምምላስ፣ኢኮኖሚያዊ ምንቅስቓስ ናብ 
ንቡር ክመልሱ ዝኽእሉ መሰረተ ልምዓታት ፀጊኑ ኣብ ስራሕ ናይ ምውዓልን ካልኦት ስራሕቲን ሰሪሑ’ዩ:: 
ተመዛበልቲ’ውን ናብ ቦታኦም ናይ ምምላስ ስራሕቲ’ውን ተጀሚሩ ነይሩ:: 

ኮይኑ ግና ካብ ዝሓለፈ ዓመት መወዳእታ ጀሚሩ ኣብ መንጎ ኣመራርሓ ህወሓት ዝተፈጠረ ኣፈላላይ ስዒቡ 
ህዝቢ ዳግም ናብ ስግኣትን ጭንቀትን ዝኣትወሉ ኣጋጣሚ ተፈጢሩ ኣሎ:: እዞም ኣመራርሓ ኩሉ ነገርን ስራሕን 
ገዲፎም ጉዳይ ወንበርን ስልጣንን ኣጀንዳ ገይሮም ሰላምን ምርግጋእን ህዝቢ ኣብ ስግኣት ክወድቕ ገይሮም ኣለው::

ፖለቲካዊ ኣፈላላይ ንቡር ‘ኳ እንተኾነ ውራይ ህዝቢ ገዲፍካ ክንዲዚ ዝኣክል ግዜ ወስዲካ ምንቋት ግና 
ግቡእ ኣይኮነን:: ብፍላይ ንህዝቢ ትግራይ:: ምኽንያቱ ድማ ህዝቢ ትግራይ ሰላምን ርግኣትን ዝያዳ ዝግብኦ ህዝቢ 
ስለዝኾነ::

ኣብ መንጎ ኣመራርሓ ህወሓት ዝተፈጠረ ፀገም ንምፍታሕ ዝዓለመ  ሓበራዊ ዘተ ኣብ ዝሓለፈ ሰሙን ኣብ 
ከተማ ኣዲስ ኣበባ ተኻይዱ ኣሎ:: እቲ ቐዳማይ ሚኒስትር ኣብይ ኣሕመድ (ዶ/ር) ኣብ ዝተረኸብሉ ዝተኻየደ 
ሓበራዊ ዘተ ህልው ፖለቲካዊ፣ ምምሕዳራውን ፀጥታውን ኩነታት ክልል ትግራይ ዝምልከት እንትኾን ላዕለዎት 
መራሕቲ መንግስቲ ፌደራል ምስ መራሕቲ ፖለቲካን ፀጥታን እቲ ክልል ሰፊሕ ዘተ ኣካይዶም’ዮም:: ኣብቲ ሓበራዊ 
ዘተ ድማ ንህዝቢ ማእኸል ዝገበረን ንሰላምን ምርግጋዕን ህዝቢ ትግራይ ዝጠቕሙ ኣንፈታት ተቐሚጦም ኣለው:: 

ኣብቲ ክልል ዘሎ ፀገማት ብኸመይ ብሓባር ይፍታሕ ዝብል ዘተ ዝተኻየደ እንትኾን ናይዚ መበገሲ ድማ 
ህዝቢ ትግራይ ሰላምን ርግኣትን ስለ ዝግብኦ’ዩ:: እሂን ምሂን መፍትሒ ኹሉ ፀገማት ገይርካ ምውሳድ ስልጡንነት’ 
ስለዝኾነ’ውን ‘ዩ::

መንግስቲ ፌደራል ኣብቲ ክልል ዝተፈጠረ ፖለቲካዊ ኣፈላላይ ብሰላም ተፈቲሑ ህዝቢ ቅሳነት ክረክብ 
ድሌት ኣለዎ:: ስለዝኾነ ‘ውን ቀዳማይ ሚኒስትር ኣብይ ኣሕመድ(ዶ/ር) ኣብ ዝተረኸብሉ ኣብ ዝተኻየደ ምኽኻርን 
ዘተን ሓባራዊ ኣንፈታት መሰረት ብምግባር ሓቢርካ ንምስራሕን ድሌት ህዝቢ ክልል ትግራይ፣ ፀጥታ፣ ሰናይ 
ምምሕዳርን ልምዓትን ንምምላእን  ምችው ኹነታት ንምፍጣር ኣብ ምርድዳእ ተበፂሑ ኣሎ።እዚ ምርድዳእ ኣብ 
ተግባር ከውዕል ይግባእ::

ኣብቲ ዘተ ብፍላይ ድማ መስርሕ ተመዛበቲ ናብ ንቡር ናብራ ምምላስን  ነበር ዕጡቓትን ትኹረት ዝግበረሉን 
ዝመቻቸወሉን ኩነታት ኣብ ምርድዳእ ተበፂሑ።ስለዚህ እዚ ተግባራዊ ንምግባር ክልቲኦም ወገናት ህዝቢ ማእኸል 
ገይሮም፤ረብሓ ህዝቢ ቀዳሚነት ሂቦም  ክስርሑ ኣለዎም::ምኽንያቱ ህዝቢ ናብ መረበቱ ክምለስ፤መንእሰይ ድማ 
ናብ ንቡር ናብራኡ ክምለስ ምግባር ይግባእ::

ኣብቲ ክልል ብዝተፈጠረ ፖለቲካዊ ምትህልላኽ ስርዓት ኣልቦነት እናተረኣየ ይርከብ:: እዚ ድማ እቲ ክልል 
ስሩዕ መንግስታዊ ስራሕቱ ከይሰርሕን  ህዝቢ መንግስታዊ ግልጋሎት ከይረክብን ገይርዎ ‘ዩ:: እዚ ክስተኻኸልእ 
ክእረምን ይግባእ::

ኣብቲ ዘተ ብፍላይ ኣብ ክልል ትግራይ  ዘሎ ኣጠቓቕማ ሃፍቲ ተፈጥሮ ንረብሓ ህዝብን ሃገርን ንክውዕል 
ሕጋዊ ክኸውን፣ ንህዝቢ ዝወሃብ መንግስታዊ ግልጋሎት ድማ ምስ ድሌት ህዝቢ ብዝምጥን መንገዲ ክመሓየሽ 
ኣንፈት ተቐሚጡ ኣሎ። እዚ ኣንፈት ምትግባር ማለት ኣብቲ ክልል ምስ መዓድንን ካልኦትን ጉዳያት ዝለዓል ዘሎ 
ስርዓት ኣልቦነት መልክዕ ክሕዝ ዝገብርን ንህዝቢ ድማ ሰላምን ርግኣትን ንክዓስል ዘኽእልን ስለዝኾነ ብዝግባእ 
ክትግበር ኣለዎ::

ክልላዊ መረፃ ክሳብ ዝካየድ ግዝያዊ ምምሕዳር ክልል ትግራይ ሓላፍነቱ ክዋፃእ ዝኽእለሉ ኣግባብ’ውን 
ኣንፈት  ዝተቐመጠ እንትኾን እቲ ምምሕዳር መንግስታዊ ስራሕቱ ብዝግባእ ክሰርሕን ክሳብ ብመረፃ ዝትካእ 
ሓላፍነቱ ንክዋፃእን ኣብቲ ክልል ዘለዎ ኩሉም ዓቕምታት ተጠቒሙ ንህዝቢ ግልጋሎት ክህብ ክሰርሕ ይግባእ:: 
ንዚ ምዕንቃፍ ድማ ህዝቢ ትግራይ ዘላቒ ሰላምን ርግኣትን ከይረክብ ዝገብር ስለዝኾነ ኹሉ ከውግዞን ክቓላሶን 
ይግባእ::

ብሓፈሻ ኣብቲ ሓበራዊ ዘተ ዝተበፅሐ ምርድዳእን ዝተቐመጡ ኣንፈታትን ኹሉም ክትግበሩ ይግባእ::እዚኦም 
ምትግባር ማለት ንህዝቢ ትግራይ ሰላምን ምርግጋዕን ምስራሕ ‘ዩ::

ኣብ ሓባራዊ ዘተ ዝተቐመጡ 
ኣንፈታት ይተግበሩ

መኣርግ ገ/ሄር

ወለድና ሓደ ነገር ኣሕፂሮም ንምግላፅ ምስላ 
ይጥቐሙ:: ሓደ ነገር ካባኻ ንታሕቲ ይኹን ኣይኹን 
ምንዓቕ ትኽክል ዋላ እንተዘይኮነ፣ ንምንዓቕ ግን 
ወይ ካብኡ ንላዕሎ ወይ ልሐሽካ ኮይንካ ከትርከብ 
ኣለካ::እንተዘይኮይኑ ድማ ማዕሪኡ ከትኸውን ይግባእ:: 
ገሊኡ ካብ መወዳድርቱ ኣዝዩ ትሒቱ እንደሃለወ ክንዕቕ 
ትሪኦ:: እዘ ድማ ክልተ ጌጋ ኣለዎ:: እቲ ሓደ ምንዓቕ 
ፍፁም ጌጋ ‘ዩ:: እቲ ካሊእ ድማ ንበዓልኻ ዘይተመሓየሽካ 
ንኻሊእ ካባኻ ንላዕሊ ንዝኾን ምንዓቕ ካልኣይ ጌጋ 
ይገብሮ:: ወለድና ‹‹ኣድጊያ ዘይብሉስ በቕሊ ይንዕቕ›› 
ኢሎም ክምስሉ እንተለዉ ረዚን መልእኽቲ ዘሕልፍ ‘ዩ:: 
እዙይ ክብል እንተለኹ መሲልካ እንታይ ኣምፀኣኻ ዝብል 
ሕቶ ዘይቐሪ ስለዝኾ ናብቲ ቐንዲ ሓሳበይ እንትኣቱ፣ ነዚ 
ምስላ እዚ ክጥቐም ዝኸኣልኩሉ ምኽንያት ኣብ ዝሓለፈ 
ሰሙን ሓደ ጎረቤትና ዝኾነ ሰብ ምስ ናይ ሃገሩ ቴሌቪዥን 
ጣብያ ቐሪቡ ቓለ መሕትት ኣብዝሃበሉ እዋን ብዛዕባ 
ጉዳይ ሃገሩ ገዲፉ ብኹለ መዳይ ካብ ሃገሩ ንዝሓሻ ከም 
ንኢትዮጵያ ሓዊሱ ንካልኦት ዓበይቲ  ሃገራት ብኣሉታዊ 
ከልዕል ስለዝሰማዕኽዎ ‘የ:: 

እዚ ሰብ ኣብ ዝሓለፈ ሰሙን ዝሃቦ ሰፊሕ ቃለ 
መሕትት ከም ፖለቲካዊ ተንታኒ ኣሕጉራውን ዞባውን 
ጉዳያት ኮይኑ ክትንትን ‘ዩ ፈቲኑ:: ብዛዕባ ሃገሩ ንኸባቢ 
40 ደቒቓ ጥራሕ ብምዝራብ መብዛሕትኡ ኣብ ጉዳያት 
ኣሜሪካ፣ ሱዳንን ኢትዮጵያን ኣተኩሩ ‘ዩ ተዛሪቡ:: 
ኸባቢ ክልተ ሰዓት ዝወድአ ትንታነ ድማ ንፀገማት ሃገሩ 
ንምፍታሕ ከምዘይኮነ ግልፂ ነይሩ:: ኣብ ጉዳያት እታ ሃገሩ 
ኣድሂቡ ዝሃቦ መብርሂ 40 ደቓይቕ ዘይመልእ ጥራሕ 
ዘይኮነስ ካብ ‹‹ትሕተ ቕርፂ፣ዲጋ ዒላን›› ዘይሓለፈ  መደረ 
ምዃኑ ድማ ኣዝዩ ዘሕፍር ’ዩ ነይሩ።

ናይ ሃገሩ ፀገም ምፍታሕ ገዲፉ ብዛዕባ ናይ ኢትዮጵያ 
ሕገመንግስትን ግድብ ህዳሰን ብኣሉታዊ ኩነታት ከልዕል 
ተሰሚዑ ‘ዩ:: ሕገ መንግስቲ ንሓንቲ ሃገር ኣድላይ ስለዝኾነ 
ኢትየጵያ ካብ ስርዓት ሃይለስላሴ ጀሚራ ብሕገ መንግስቲ 
እናተማሕደረት ዝመፀት ሃገር ‘ያ:: 

ብዛዕባ ሕገ መንግስቲ ፕሮፌሰር እንድርያስ ከምዚ 
ክብሉ ገሊፆም ነይሮም:: ‹‹ሕገ መንግስቲ እንተዘይሃልዩ 
ሓደ መንግስታዊ ኣካል ናይ ገዛእ ርእሱ ስልጣንን ረብሓን 
ብዝምልከት ‘ዩ ዝሓስብ:: ሓደ መንግስታዊ ኣካል ናይ 
በዓሉ ስልጣን ንምድልዳል ከም ዳኛ ኮፍ እንተኢሉ ንሃገር 
ዓብዪ ውድቐትን ፀገምን ዝፈጥር ‘ዩ::››

ስለዚ እቶም ፕሮፌሰር ከምዝገለፅዎ፣ ሕገ መንግስቲ 
ንሓደ መራሒ ሃገር ብዛዕበ ስልጣኑ ጥራሕ ከይሓስብ 
ዝገብርን ብዛዕባ ረብሓ ህዝቢ ክሓስብ ዝገብር ‘ዩ:: 
ስልጣን ንኻሊእ ክመሓላለፍ ከምዘለዎ ፈሊጡ ግዚኡ 
ንረብሓ ህዝቢ ከውዕል ዘገድድ ‘ዩ:: ሕገ መንግስቲ ከምዚ 
ጎረቤትና ዝኾነ ሰብ ብዛዕባ ስልጣኑን ረብሕኡን ጥራሕ 
ከይሓስብ ዝገብር ልጓም ‘ዩ:: 

 ሐዚ ዘላ ኢትዮጵያ ንኹሎም ብሄራት ብሄረሰባትን 
ህዝብታትን ዝሓቝፍ ቅድሚ ሰላሳ ዓመታት ማለት 29 
ሕዳር 1987 ዓ.ም ሕገ መንግስቲ ኣፅዲቓ ትመሓደር 
ዘላ ሃገር ‘ያ:: እዚ 11 ምዕራፋትን 106 ዓንቀፃትን ዝሓዘ 
ሕገመንግስቲ እዛ ሃገር ዋላ እኳ ሓደ ሓደ ንፖለተካዊ 
ከስቢ ክብሉ ብሕማቕ ዘልዕልዎ ኢትዮጵያውያን’ውን 
እንተሃለዉ:: ብዙሓት ሰባት ግና ፍፁም ቅኑዕ ኢሎም 
ክንእድዎ ኢኻ ትሰምዕ::ሕመቕ እውን እንተሃልይዎ 
ዝመሓየሸሉ ዓንቀፅ ኣለዎ:: 

እቲ ሕገ-መንግስቲ ኣብ ዝሓለፉ 30 ዓመታት እንታይ 
ዓወት ኣመዝጊቡ እንተይልና ብዙሓት ከም ግድብ ተከዘ፣ 
ግቤ1….፣ ግድብ ህዳሰ ወዘተ ክህነፁ ናይ በዓሉ ኣበርክቶ 
ገይሩ ‘ዩ:: ዋላ ፍፁም ኣይኹን ሽዱሽተ መረፃታት 
ተኻይዶም እንተውሓደ ሰለስተ ሰባት ቀዳማይ ሚኒስትር 
ኢትዮጵያ ኮይኖም እዮም::ካልኦት ረብሓታት አውን 
ኣለዎ፤ንምምሕያሽ ዝግብኦም ድማ ኣብ ሃገራዊ ምኽክር 
ኮሚሽን ኣጀንዳ ዘተ ዝኾኑሉ ዕድል ኣሎ::ምስቲ ልዕሊ 76 
ብሄር ብሄረሰባት ምሓዛ መጠነኛ ዓሌት መሰረት ዝገበረ 

‹‹ኣድጊያ ዘይብሉስ በቕሊ 
ይንዕቕ››

ጎንፅታትን ፖለቲካዊ ፀገምን ዋላ  ይሃሉ፣ ኣብ ኢትዮጵያ 
ግና  ዓለም ዝመስከሮ ለውጢ ተራእዩ ‘ዩ::

 እዚ ከምዚ እነሃለወ እዚ ጎረቤትና ሰብኣይ ግና፣ 
መናእሰይ ፎቆድኡ ስደት ዝበተነ፤ሕገ መንግስቲ ኮነ መረፃ 
ዘይፈልጥ… ኮይኑ እናሃለወ ነቲ ኣብ ኢትዮጵያ ዘሎ ሕገ 
መንግስቲ  ኾነ ልምዓት ኸናእስ ይውዕል:: ነታ ኣብ ከቢድ 
ድኽነት እትርከብ ሃገሩ ክጭነቕን ክዛረብን ኣይትሰምዖን 
ኢኻ:: 

እዚ ሰብ  ሕገ መንግስቲን ዕቤትን ዘይብላ ሃገር 
እናመሓደረ “ሕገ-መንግስቲ ኢትዮጵያ ጠንቂ ወጥሪ ካብ 
ምዃን ሓሊፉ ህንፀትን ሓድነትን ሃገር ዘተባብዕ ኣይኰነን” 
ብምባል ብኣሉታ ምጥቓሱ ወይ ብዛዕባ እቲ ሕገ-መንግስቲ 
ኢትዮጵያ ብተደጋጋሚ ኣሉታዊ ርኢቶታት ክህብ እንከሎ 
ዝገርም ‘ዩ። ኮይኑ ግና ንባዕሉ ኣብ ዝሓለፉ ዓሰርተታ 
ዓመታት ዝምረሐሉ ሕገ-መንግስቲ ይኹን ዘመዝገቦ ዕቤት 
የለን። ሕገመንግስቲ የብሉን ጥራሕ ዘይኮነስ እኹል ሓይሊ 
መብራህቲ፣ ኢንተርኔትን መሰረተ ልምዓትን ዝመሳሰሉ 
የብሉን:: እዚ ሰብ ብዛዕባ ግድብ ህዳሰን ሕገ መንግስቲ 
ኢትዮጵያን ክኹንን ክወቕስን ሞራልን ብቕዓትን የብሉን::  

ካሊእ ኣብ ኢትዮጵያ ወይ ኣብ ክልል ትግራይ ዝረአ 
ፖለቲካዊ ዘይምርድዳእ ኣድሂቡ ምዝራቡ ካሊእ ተወሳኺ 
ጌጋ ‘ዩ:: ትኽክል ኣይኮነን፤ ብሕገ መንግስቲን ብስርዓትን 
ኣብ ዝምራሕ ማሕበረሰብ  ናይ ሓሳብ ኣፈላላይ ሒዝካ 
ምክርኻር ዘሎን ንቡርን ‘ዩ:: ሕገ መንግስቲ ኣብ ዘይብሉ 
ሃገር ግና ናይ ሓሳብ ኣፈላላይ ሒዝካ ምክርኻር ይቕረ 
ምሕሳብ ‘ውን ዝከኣል ኣይኮነን:: ብናይ ሓደ ሰብ 
ሓሳብ ጥራሕ ትዝወር እምበር ዲሞክራሲያዊ ምሕደራ 
ኣይህልውን::ስለዚ ስርዓት ምሕደራ ንዘለዎ ህዝብን ሃገርን 
ከመይ ገይርካ ከትወቕስን ከተናእስን ትሙክርን ?

እዚ ጎረቤትና ብዛዕባ ኢትዮጵያ ክዛረብ እንተሎ ግና 
እቲ ብሰንኪ ሰኣን ሰናይ ምምሓደርን መወዳእታ ዘይብሉ 
ሃገራዊ ግልጋሎትን ስዒቡ መንእሰያት ሃገሩ ንኣደዳ 
ስደትን ሞትን ተቓሊኦም ሽማግለ ዝበዝሖ ማሕበረሰብ 
ዝመርሕ ዘሎ ኣይመስልን። እኳ ደኣስ ኩሉ መሊኡ 
ዝተረፋን ቅስንቲ ዓዲ ብምምራሕ ፀገማት ጎረባብቲ 
ሃገራት ንምፍታሕ ላዕልን ታሕትን እትብል ዝብል ዘሎ ‘ዩ 
ዝመስል:: 

ብሓፈሻ እዙ ጎረቤትና ሰብኣይ ነዙይ ክብል እንተሎ 
ምዕብልትን ብልፅግትን ኢትዮጵያ ምርኣይ ስለዘይደሊ 
‘ዩ::ሁከትን ዕግርግርን ደስ ስለዝብሎ’ዩ:: ስለዝኾነ ኣብ 
መንጎ ህወሓትን ፌደራል መንግስትን ሰላም ምፍጣሩ 
ስዒቡ  ገፁ ናብ ኣንፃር ኢትዮጵያ ዝኾና ሃገራት መሊሱ 
‘ዩ:: ናይ ኢትዮጵያ ሰላምን ዕቤትን ዝደሊ ተዝኾን 
ነይሩ እቲ ዝተረኽበ ሰላም ከሐጉሶ ነይሩ ‘ምበር 
ከጣዕሶ ኣይነበሮን:: ብፍላይ ኢትዮጵያ ምስ ሶማሊላንድ 
ኣፍደገ ባሕሪ ንምርካብ ስምምዕነት ዝያዳ ዓወፅወፅ 
ክብል ጀሚሩ ኣሎ:: ብዝኾነ ‹‹ኣድጊያ ዘይብሉ በቕሊ 
ይንዕቕ›› ከምዝበሃል::ፈለማ ኣድጊ ንክህልው ንክሰርሕ 
እምዕዶ፤ህዝቡ ሕቶ ክሓቶ ይግባእ::

 እቲ ሕገ-መንግስቲ ኣብ 
ዝሓለፉ 30 ዓመታት እንታይ 
ዓወት ኣመዝጊቡ እንተይልና 
ብዙሓት ከም ግድብ ተከዘ፣ 
ግቤ1….፣ ግድብ ህዳሰ ወዘተ 
ክህነፁ ናይ በዓሉ ኣበርክቶ 

ገይሩ ‘ዩ 

እዋናዊ ዛዕባ  

መሰረት ገ/ዮሃንስ

ሎሚ ዘበን 2017 ዓ.ም መበል 19 መዓልቲ ብሄር፣ 
ብሄረሰባትን ህዝቢታትን ኢትዮጵያ ብደረጃ ሃገር ኣብ 
ከተማ ኣርባምንጭ ኣብ ዝሓለፈ ሰንበት 29 ሕዳር ምኽባሩ 
ዝዝከር ‘ዩ:: እቲ በዓል ብሄር ብሄረሰብ ኣብዝተኸበረሉ 
እዋን ብዙሓት ላዕለዎት ሓለፍቲ መንግስቲ ፌዳራልን 
ክልላትን ተረኺቦም ብዛዕባ እቲ በዓል መደረ ገይሮም 
‘ዮም:: እቲ በዓል መዓልቲ ብሄርን ብሄረሰባትን ብልዑል 
መስዋእትነት ዝተረኽበ ናይ ሕውነትን ሓድነትን መግለፂ 
በዓል ምዃኑ ኣብቲ በዓል ተገሊፁ ‘ዩ:: ሕብር ብሄራዊ 
ሓድነት ዝሰፈነላ ኢትዮጵያ ንምፍጣርን ጠንካራ 
ዲሞክራስያዊ ስርዓት ንምህናፅ እናተሰርሑ ዘለዉ ስራሕቲ 
ብፍላይ ምስቲ ለውጢ ተተሓሒዙ ዝመፀ ‘ዩ:: ኣብቲ ስነ-
ስርዓት ቀዳማይ ሚኒስትር ኣብይ ኣሕመድ (ዶ/ር) ሓዊሱ፣ 
ምክትል ቀዳማይ ሚኒስትር ተመስገን ጥሩነህ፣ ሓላፊ 
ማእከል ህንፀት ስርዓት ዲሞክራሲን ምክትል ፕረዚደንት 
ፓርቲ ብልፅግና ኣደም ፋራህን፣ ኣፈ-ጉባኤ ባይቶ ወከልቲ 
ህዝቢ ታገሰ ጫፎ፣ አፈ ጉባኤ ቤት ምኸሪ ፌዴሬሽን 
አገኘሁ ተሻገርን ካልኦት ላዕለዎት ሓላፍቲ መንግስቲ 
ኣብቲ በዓል ተረኺቦም ‘ዮም። ኣብቲ በዓል ዝተረኸቡ 
ቀዳማይ ሚኒስትር ኣብይ ኣሕመድ (ዶ/ር)፣ እዚ ዝስዕብ 
መልእኽቲ ኣመሓላሊፎም ‘ዮም::

‹‹ ደቂ ሉሲ ዝኾንኩም ዓፋራት፣ ደቂ ታሪኻዊት 
ዓድዋ ዝኾንኩም ትግራዎት፣ ደቂ ደጃች ኡመር ሰመተር 
ሱማሌታት፣ ደቂ ዳሽን ተራራ ኣምሓሩ ፣ደቂ ዲሞክራሲ 
ሃሁ ባዓል ዋና ስርዓት ገዳ ዝኾንኩም ኦሮማ፣ ደቂ 
መርከቢት ህዳሰ ግድብ ቤንሻንጉል፣ ደቂ መቐነት ባሮ 
ጋንቤላ ፣ድምቅት ፍቼ ጨምበላላ ሲዳማ ፣ባዓል ዋና 
ግንብ ደጎል ሃረር ፣ ደቂ ኬላ ሃላላን ብዙሓት ተፈጥሮ 
ሃፍቲ ወነንቲ  ደቡብ ምዕራብ ኢትዮጵያ፣ ፃዕራማት ስራሕ 
ፈጠርቲ ደቂ ማእኸላይ ኢትዮጵያ፣ ደቂ መርከቢት ፍቅሪ 
ህዝብታትን ፈተውቲ ሰላምን ባዓል ዋና ተፈጥሮ ደቂ 
ደቡብ ኢትዮጵያ ህዝብታት፣ ደቂ ምልክት ብልፅግና ድሬ፣ 
ደቂ ኣይንሸነፍን በሃሊት ጠንካራ ኢትዮጵያ በዚ ዓብይ 
መዓልቲ በዚኣ ፅብቕቲ ከተማ  ፍቕሪ ዝተመልኦ ኣብ መንጎ 
ህዝቢ ጋሞ ምርካብ  ካብ በዓል ንላዕሊ ኽብሪ ስለዝኾነ 
እንኳዕ ድስ በለኩም ክብል ይፎቱ:: ህብረ ብሄራዊት 
ኢትዮጵያ ንምፅናዕ፣ ንምልዕዓል ከምዚ ዝበሉ በዓላት 
ኣብ ትኽክለኛ ቦታ እንትኽበሩ ናይ ኢትዮጵያ መልክዕ 
ሓድነትን ስለዝገልፁ፤ ኣርባምንጭ ሓድነትና በዓል ዋና 
መሰረት ፍቕሪ ዝኾንኩም እንኳዕ ደስ በለኩም ንምባል 
ይፎቱ:: 

ክቡራትን ክቡራንን ካብ ሓደ መፅሓፍ ቤተ 
መፅሓፍቲ ይበልፅ ፤ ቤተ መፅሓፍ ኣብ ውሽጡ ብዙሓት 
መፅሓፍቲ ምድሓዝ ይኽእል ‘ዩ:: ዝሓዞም መፅሓፍቲ 
ኣናእሽተን ወይም ዓበይቲ ክኾኑ ይኽእሉ ‘ዮም:: ግና 
ኹሎም መፅሓፍቲ ናይ ቅድሚት ገፅ ዘለዎም፣ ርእሲ 
ዘለዎም፣ ደራሲ ዘለዎም  ኣብ ውሽጦም ድማ ዝተፈላለዩ 
ትሕዝቶ ዘለዎም ብምዃኖም ፅቡቕ ትምህርቲ ከምዝህቡ 
ኣየከራክርን:: ኾይኑ ግና ሓደ መፅሓፍ ካብ ምንባብ ብሓደ 
ቤተ መፅሓፍቲ ምግልጋል ዝበለፀ ረብሓ ኣለዎ:: ኢትዮጵያ 
ከም ዓብይ ቤተ መፅሓፍቲ ‘ያ:: ኣብ ውሽጣ ዝተፈላለዩ፣ 
ታሪኻት፣ ቋንቋታት፣ ዝተፈላለዩ ጥበባት ዝርከቡላ ‘ያ:: 
እዚኦም ታሪኻትን ጥበባትን ብምንፃል ካብ ምጥቃም 
ንላዕሊ  ብኢትዮጵያውነት ማዕቀፍ ውሽጢ ምርኣይ ዝበለፀ 
ዘዕብይ ፣ዘጠንክር  ዘሳግር ስለዝኾነ ካብ ሰፈር እይታ 
ንላዕሊ  ልዕልነት ኢትዮጵያ ምርኣይ ንክንኽእል፤ ካብ 

 በዓል ብሄርን ብሄረሰባትን ሓድነት ህብረ ብሄራዊት ኢትዮጵያ 
ንምሕያል ዓብዪ ግደ ኣለዎ

ሓደ መፅሓፍ ንላዕሊ ብቤተመፅሓፍት ውሽጢ ምግልጋል 
ንመላእ ህዝቢ ኢትዮጵያ ዓብይ ረብሓ ከምዘለዎ በዚ በዓል 
መልእኽተይ ከመሓላልፍ ይደሊ:: ሓደ መፅሓፍ በይኑ 
ሙሉእ ኣይኮነን፤ ሕድሕድ መፅሓፍ ካብ ቡዙሕ መፅሓፍ 
ዝተቀድሐ ‘ዩ:: ኹሉ ብሄር በይኑ ሙሉእ ኣይኮነን:: ካብ 
ሕድሕድ ብሄር ባህሊ፣ ቋንቋ ፣ ልምዲ ይሰንቅ ይማሃር:: 
እዚ ንምምልካት ኣብ ውሽጢ ህዝቢ ጋሞ ወላይታ፣ ኣብ 
ውሽጢ ህዝቢ ወላይታ ዳዉሮ፣ ኣብ ውሽጢ ህዝቢ ዳዉሮ 
ጎፋ ፣ ኣብ ውሽጢ ህዝቢ ጎፋ ኮንታ እንትትመልከቱ ሓደ 
መፅሓፍ በይኑ ሙሉእ መፅሓፍ ከምዘይኾን መርኣያ ‘ዩ:: 
ሓደ ሰብ መፅሓፍ እንትፅሕፍ ብዙሓት መፅሓፋት ምርኣይ  
ከምዘለዎ ኹሉ  ሓደ ሰብ ኢትዮጵያዊ ንክባሃል ኢትዮጵያን 
ምፍላጥን ኹሎም ብሄራት ብዕምቆት ምፍላጥ ምርዳእ 
ኣለዎ:: ኢትዮጵያ ተቀዲሓ ዘይትውዳእ ባሕሪ ስለዝኾነት 
ብንእሽተን ነገር ኢትዮጵያ ንምግላፅ ምሙካር ስለዝኸብድ 
በቢ መዓልቱ እናቀረብና እንተመፂና ግና ዝበለፀ ፍልጠት 
ንምህናፅ ስለዝሕግዝ  መላእ ደቂ ኢትዮጵያ ሃገርና ፈሊጥና 
ብዙሓት ጥበባትን ታሪኻትን ዘለዉዋ ሃገር ስለዝኾነት 
ልብና ናብ ሰላምን ፍቕርን ብምምላስ ኢትዮጵያ 
ንምፍላጥን ንምብልፃግን ብሓባር ንክንሰርሕ ብትሕትና 
ፃውዒት ከቕርብ ይፈቱ :: 

ኣብዚ ዝተዓደምኹም ኣጋይሽ ጫካ ኣርባምንጭ 
ከይረኣእኹም ከይትኸዱ:: ኣብ ጫካ ኣርባምንጭ ሓደ 
ዛፍ በይኑ ኣይትረኽቡን:: ዝተፈላለዩ ተኽልታት ረጎድቲ፣ 
ቀጠንቲ፣ሓፀርቲ፣ ነዋሕቲ፣ቆፅሎም ሰፋሕትን ፀበብትን 
ብሓፈሻ መልክዕ ኣርባምንጭ ኾይኖም ‘ዮም ዝረኣዩ:: 
ሓደ ተኽሊ በይኑ እንተኾይኑ ሓመድ ስለዝሽርሸር 
ብንፋስ ስለዝጉዳእ  ናይ ዝተፈላለዩ ዛፋት ዝኣክል መልክዕ 
ኣይህልዮን:: ብሓባር ጥቕጥቕ ዝበሉ ተኽልታት እቲ ሓደ 
ነቲ ሓደ ንፋስ ይከላኸል፣ ሓመድ ከይሽርሸር እቲ ሓደ ነቲ 
ሓደ ሓገዝ ኾይኑ ይድግፍ፤ ብሓባር ጠጠው እንትብሉ 
ብቀሊሉ ከምዘይሽርሸሩ ኾይኖም ይረኣዩ:: ኢትዮጵያ 
‘ውን ዝተፈላለዩ ባህሊ ፣ቋንቋን ኣረኣእያ ዘለዋ ስለዝኾነት 
ብሓባር ጠጠው ክንብል ከለና ከም ዱር ኣርባምንጭ 
ዘይንሽርሸር ንክንኾን ብሓድነት ክንድመር ብትሕትና 
ፃውዒተይ የቕርብ:: 

ኣብ ቀረባ ኣብ ክልል ኦሮምያ ዝርከቡ ዕጡቋት 
ሰላም ካብ ኹናት ይሓይሽ ፣ ምዝርራብ ካብ ምቅትታል 
ይሓይሽ  ካብ እንባላዕ ምፍልላይና ኣብ ክቢ ጠረቤዛ 
ብምዝርራብ ይሓይሽ ኢሎም  መገዲ ሰላም ከምዝመረፁ 
ኹላትና ንዝክር ኢና:: እዚ ሰናይ ጅማሮ ኻልኦት ዝተረፉ 
ኣብ ኦሮምያ፣ ኣምሓራ ካልኦት ክልላትን ብምቅትታል 
ዓወት ክርከብ ‘ዩ ኢሎም ዝኣምኑ ኣሕዋትና  ናብ ሰላም 
ክመፁ ይግባእ:: ኣብ ኦሮምያ ዝተዓጠቑ ዕጡቃት ሰላም 
ዝደለይሉ ምኽንያት ድልየት ሰላም ስለዝኾነ ካልኦት እዚ 
ኣሰር ተኸቲሎም ከምዚ ሰላምን ፍቕርን ዝተመልኦ ከተማ 
ምስ መላእ ዕጡቃት ንክመርፁ ፃውዒተይ የቕርብ::

ኣባይ ኣባይ ዘብሎ ብሓባር ምፍሳሱ ‘ዩ:: እዚ ምድማር 
ኢትዮጵያውነት ይባሃል:: ከም ኣባይ እንድሕር ተደሚርና 
ከም ኣባይ ብሓደ ቱቦ  ምጉዓዝ እንተመሪፅና፣ሰላም 
እንተቐዲምና  ኢትዮጵያ ኣብ መድረኽ ዓለም  ብልፅግና 
ንወለዶ ምስግጋር ንክትኽእል ሕድሕድ ዜጋ ሓላፊ ምዃኑ 
ተገንዚቡ ዘይሓልፍ ታሪኽ ዘይሓልፍ ዓሻራ ናብ ወለዶ 
ስራሕ ሓሊፉ ምስጋር ንኽእል ብድጋሚ ፃውዒተይ 
ከመሓላልፍ ይደሊ:: 

ዝተኸበርኩም ኢትዮጵያውያን ኹሉ ናይ 
ፅልኢ፣ኹናት ፣ተንኮል ዕጥቅና ፈቲሕና ፍቕርን ሰላምን 
ተዓጢቕና ኢትዮጵያ ምብልፃግ ቀዳሚ ኣጀንዳና ንክኾን 

ብልፅግና ኢትዮጵያ ዝረጋገፅ ድማ ብስራሕን ጥራሕ 
ከምዝኾነ ምእማን ዝደሊ ሰብ  ዓምን ሎሚን ኣርባምንጭ 
እንተዋዳዲሩ ስራሕ ከመይ ሃገር ከምዝቕይር ምስትውዐል 
ይኽእል ‘ዩ:: እዚኦም ዜጋታት ነዳዲ ኾነ ወርቂ ኣይረኸቡን 
ግና ተደሚሮም ኣፅሪዮም፣ተኺሎም ናይ ኢትዮጵያ 
ከተማታት ኹርዓት ኾይኖም ምረኣይ ስለዝኽኣሉ፤ 
ካልኦት ኣብዚ ኸባቢ ዘለዉ ኸባቢታት ኣሰር ኣርባምንጭ 
ብምኽታል  ከተመኦም ምፅራይ ተኽሊ ምትኻል ናይ 
ቱሪስት መባፅሒት ንክትኾንን ካብዛ ከተማ ትምህርቲ 
ምውሳድ የድሊ:: ጋሞ ከይትስልችውና ደጋጊምና ክንመፅእ 
ኢና:: ፍቕሪ ስለዝኾንኩም ሰላም ስለእትፎትዩ ጋሻ ምቕባል 
ምብላዕ ስለዘይስልችወኩም  መሬትኹም ፅቡቕን ልሙዕን 
ሃገር ስለዝኾነ  ንኢትጵያውያን ጥራሕ እንተይኾነስ 
ንኣፍሪካውያን ‘ውን መባፅሒ ኾይንኩም  ኣብነት ፍቕርን 
ሰላምን ኾይንኩም ንክትፀንሑ እዚ ድማ ከይውሰደኩም 
ብዓብይ ትሕትና ከተሓሳስበኩም ይፎቲ:: ኢትዮጵያ 
ካብ ላዕሊ ተፈቒድላ ‘ዩ እሞ ክትብልፅግ ‘ያ:: ኢትዮጵያ 
ብናትና ፍልጠት፣ ብናትና ጥበብ እንተይኾነስ ብውህብቶ 
ፈጣሪ ብዜጋታታ ፃዕሪ ካብ ዝጀመረቶ ጉዕዞ ብልፅግና 
ጠጠው ከብላ ዝኽእል  የለንሞ ፈጣሪኣ እናመስገነት 
ጉዕዞ ብልፅግና፣ሰላምን ፍቕሪን  ትቕፅል ‘ያ:: ኢትዮጵያ 
ካብ ብልግፅና ጠጠው ዘብላ ሓይሊ የለን ክንብል ከለና 
ብልፅግና ተኣማሚና እንተይኾነስ፣ ወታደራትና ተኣማሚና 
እንተይኾነስ እዚ ዘደንቕ ዓለም ዝፈጠረ ኹሉ ከኣሊ ዝኾነ  
ብማንም ዘይሽነፍ ዓብይ ኣምላኽ ከምዘለዋ ብምእማን ‘ዩ:: 
ፈጣሪና ስንፍናና ድኻምና እንተይኾነስ ፍቕርና ልብናን 

ሪኡ  ድንን ስለዝበለልና ብዓብይ ምስጋና እናመስገንኩ  
ኢትዮጵያን ህዝባን ፈጣሪኦም ዘመስግኑን ዘምልኩን  
ዝፅዕሩ ዝተሓባባሩ ብሓድነት መንፈስ  ንቕድሚት ዝጓዓዙ  
ንክኾኑ ዘለኒ ድልየት እናተመነኹ ኢትዮጵያውነት ልዕል 
ክሳብ ዝብል ብፃዕሪ ክንሰርሕ ኢና።  የቐንየለይ!›› ክብሉ 
መልእኽቶም ኣመሓላሊፎም ‘ዮም::  

ምስ እዚ ተደሓሒዙ ማለት ‘ውን እዚ ባዓል ብሄርን 
ብሄረሰባትን ምኽንያት ብምግባር ድማ ፕሬዚዳንት 
ታዬ አጽቀ ሥላሴ ኣብ ማሕበራዊ ሚድያ ገፆም ናይ 
እንኳዕ ኣብፀሐኩም  ኣብ ዘመሓላላፍዎ መልእኽቲ፤ 
ኢትዮጵያውያን ንሰላምን ናፅነትናን ኣብ ሓደጋ ዘእቱ ዝኾነ 
ይኹን ናይ ወፃኢ ሓይሊ ብምምብርካኽ ሓድነትና ዓቂብና 
ኣለና ክብሉ ገሊፆም ‘ዮም።  ሕብረ ብሄራዊ ንሃገሩ ቅኑዕ 
ዝኾነን ልምዓት ክውን ንምግባር ቆሪፁ ዝወሰነ ወለዶ 
ብዘተኣማምን መገዲ ሰላም ከፅንዕ ‘ዩ።  ሕብረ ብሄራዊ 
ሓድነትና ኣብ ማዕርነትን ፍትሕን ኣጠናኺርና ሓያል፣ 
ብልፅግቲ፣ ዝይትድፈርን እትኽበርን ኢትዮጵያ ንህነፅ 
ክብሉ መልእኽቶም ኣመሓላሊፎም::

ካብ ለውጢ ጀሚሩ ኣብ መንጎ ህዝቢታት ዘሎ 
ሓድነት ንምጥንኻር ሰፊሕ ስራሕቲ ተኻይዱ ‘ዩ ክብሉ 
ዝገለፁ ድማ አፈ ጉባኤ ቤትምኸሪ ፌዴሬሽን አገኘሁ 
ተሻገር ‘ዮም። መበል 19 መዓልቲ ብሄራት፣ ብሄረሰባትን 
ህዝብታትን ኣብ ክልል ደቡብ ኢትዮጵያ ከተማ ኣርባ 
ምንጭ ብዝተፈላለየ መደባት እንትኽበር እቲ ቤት ምኽሪ 
ትኸክለኛ ቁመና ዘለዎ ፌደራላዊ ስርዓት ንምምዕባል 
ብርክት ዝበሉ ስርሓትታት ይሳለጡ ከምዘለዉ እቶም ኣፈ 
ጉባኤ ገሊፆም ‘ዮም። ብደረጃ ሃገር ሃገራዊ ሓድነት ናይ 
ምህናፅ ተልእኾ ንምፍፃም ዝተሰርሑ ስራሕቲ ጭቡጥ 
ውፅኢት ክረአ ከምዝጀመረ ‘ውን ተዛሪቦም። ባዓል 
ብሔራት ፣ብሔረሰባትን ህዝብታትን ሓድነት ንኸፀንዕን 
ብርክት ዝበሉ ዝተፈላለዩ ዓወታት ንኸምዝገቡ መሰረት 
ዘንበረ ‘ዩ :: ስርዓት ፌዴራል ናይ ምርድዳእ ዴሞክራሲ 
ብምንባር ዴሞክራሲያዊ ተሳትፎ ህዝብታት ይውስኽ 
‘ዩ። ብዝሃ ማንነታት ኣብ ዝተሃነፁላ ኢትዮጵያ ህዝብታት 
ተደጋጊፎም ሃገር እንትሃንፁ ኣፈላላዮም ንጎኒ ብምግዳፍ 
ሓደ ኣብ ዝገብሩ ጉዳያት ሃገራዊ ምርድዳእ ምፍጣር 
ብምኽኣሎም ‘ዩ። ከይዲ ህንፀት ሃገረ መንግስቲ በቢዘበኑ 
እንትጅመር እንትፈርስ፣ እንትወድቕ እንትለዓል ምምፅኡ 
ብምሕባር፣ ሐዚ ዝተጀመረ ህንፀት ሃገረ መንግስቲ ብዓወት 
ንክጓዓዝ ጠንኪርካ ምስራሕ ከምዝግባእ ኣገንዚቦም።

ፕረዝደንት  ክልል  ደቡብ ኢትዮጵያ ኣይተ ጥላሁን 
ብወገኖም ኣብቲ መድረኽ ተረኺቦም ካብ ዝገበርዎ መደረ 
‹‹ንሕብረትና ምዕባይ ንብልፅግና ተግባራዊ ምዃን ከምኡ 
‘ውን ንፀላእትና ኣሕፊርና ሕብረት ንክንፈጥር ዕድል ዝሃበና 
ዓቕሚ ጉልበት ዝኾነና ብኹሉ ነገር ዝረድኣና፤ፈጣሪ 
የመስግን:: ኢትዮጵያ ዓለም ኹሉ ዝቀንአላ ናይ ፍቕርን 
ሓድነትን  ዝዕደሉላ እንበር ዘይቃለሱላ ባዓልቲ ዋና 
ባህልን ማዓርግን  ምዃና ይፍለጥ:: ዝተፈላለየ ባህልን 
ልምድን ዝሓዘት ብምዃና እዚ ዝግለፀሉ ድማ ናይ ብሄርን 
ብሄረሰባትን በዓል እንትኾን ናብ ብዙሓት ብሄረሰባት 
መአከቢት ዝኾነትን መርኣያ ብልፅግና  ናብ ዝኾነ ደቡብ 
ኢትዮጵያ ክልል  ብተፈጥሮ መስሕብ  ዝተኸበበት 
ብተፈጥሮ መስሕብ  ከተማ ኣርባምንጭ እንኳን ደሓን 
መፃኹም:: እዚ ዓብይ በዓል ርሕቐት ከይገደበኩም ፍቕሪ 
ኢትዮጵያውነት ኣገዲድኩም ብምምፃእኹም ሓድነት 
ኢትዮጵያዊ ጥንኩር ከምዝኾነ መርኣያ ‘ዩ:: ንክንስብሰብ 
ዝገበረና ናይቲ ለውጢ ትሩፋት መርኣያ ‘ውን ‘ዩ ክብሉ 
መልእኽቶም ኣመሓላሊፎም ‘ዮም:: 

ህብረ ብሄራዊ ሓድነት 
ዝሰፈነላ ኢትዮጵያ 
ንምፍጣርን ጠንካራ 
ዲሞክራስያዊ ስርዓት 
ንምህናፅ እናተሰርሑ 
ዘለዉ ስራሕቲ ብፍላይ 
ምስቲ ለውጢ ተተሓሒዙ 
ዝመፀ ‘ዩ

ዕዱም ጋሻ 

“ኣብ ዘራእቲ ጉደኣት...ገጽ 6 

ኣብርሃ ሓጎስ

ሕርሻ ትግራይ ብርክት ዝበሉ ሓደጋታትን ስጋአታትን 
ክምዘለዉዎ ግቡእ ጥንቃቀታት ንክግበርን በቢእዋኑ 
ቢሮ ሕረሻን ሃፍቲ ተፈጥሮን ንሕብረተሰብ እንዳገንዘበን 
እንዳንቀሐን ምምፅኡ ዝፍለጥ ‘ዩ። እዚ ኮይኑ ከም 
ቢሮ መላእ ህዝቢ ብምልዕዓልን ብዓርሰ ምትሕግጋዝን 
መንፈስ እቶም በበእዋኑ ዝርአዩ ሓደጋታትን ስጋአታትን 
ንምክልኻልን ንምቕናስን ፃዕሪ እናተገበረ መፂኡ ‘ዩ። 

ብፍላይ ድማ ምምፃእ ወቅቱ ዘይሓለወ ዝናብን 
ምእካብ ምህርትን ተተሓሒዙ ዝተፈላለዩ ክፋል 
ሕብረተሰብ  ብዝገበሮ ተሳትፎን ምትሕግጋዝ ብፍላይ 
ክዕፀድ ዝግባኦ እኽሊ መብዛሕታኡ ተዓፂዱን ዓውድታት 
‘ውን እናተኻየዱ ይረከቡ። እዚ ከምዚ እንዳሃለወ 
ብዝግባእ ዘይደረቀ እኽሊ ብፍላይ ማሸላ፣ ስርናይን 
ዕፉንን ካላኦት ዛጊድ ዘይተዓፀዱ ኣእኻል ኣብ ዘለሉ እዋን 
ካብ ኮምፖልቻን ሽዋሮቢትን ዝተላዕላ ኣዕዋፍ ዋጃ ኣብ 
ዞባ ደቡብ ዝተራኣያ ኮይነን ነዚአን ንምክልኻል ድማ 
ምስ መንግስቲ ፌደራል ሓላዋ ዝራእቲ ብመትሕብባር 
ውፅኢታዊ ስራሕ ከምዝተሰርሓ ‘ውን ይሕበር ኣሎ ኣብ 
ሓደ ሓደ ከባቢ ዝተረፋ ውስናትን ወረርቲ ኣዕዋፍን ካሊእ 
ክፍተሸ ዝግበኦ ከባቢታትን ክትትል እናተገበሮ ይርከብ። 

ምስዚ ተተሓሒዙ ናይ ሎሚ ጋሻ እዚ ዓምድና 
ዝገበርናም ኣብ ቢሮ ሕርሻን ሃፍቲ ተፈጥሮን ዳይሬክተር 
ሓለዋ ዝራእቲ ምክልኻል ባልዓትን ምቁፅፃርን መራሒ 
ጉጅለ ዝኾኑ ኣይተ ገብረሂወት ሃይለስላሴ ምስ ጋዜጣ 
ወጋሕታ ኣብዝነበሮም ፃኒሒት ምስ ዝተፋላለዩ ባልዓትን 
ብኸነትን ኣዝርእቲ ተተሓሒዙ ዘለው ስግኣታትን ነዞም 
ስግኣታት ንምክልኻልን ንምቕናስ ዝተገበረን ዝግበር ዘሎን 
ተግባራትን መሰል ሓሳባትን መልእኽታትን ከምዚ ዝስዕብ 
ቀሪቡ ኣሎ ሰናይ ንባብ፡- 

ወጋሕታ ፡- ሓለዋ ዝራእቲ ክብሃል ከሎ እንታይ 
ማለት ‘ዩ? ኣዝርእቲ ካብ ምንታይን ብከመይን 
እዮም ዝሕለዉ?

ኣይተ ገብረሂወት፡- ከምዝፍለጥ ካብ ፃህያይ ጀሚሩ 
ዝተፈላለዩ ተፈጥሮኣዊ ዓይነታት ባልዓት ኣዝርእትን 
ሕማማትን ኣለው። ከምኡ ‘ውን ወረርትን መደበኛ 
ባልዓትን ተባሂሎም ‘ውን ይምደቡ ‘ዮም። እዚኦም 
ካልኦትን ኣብ ልዕሊ ኣዝርእትን እፀዋትን ዘብፅሕዎ 
ጉድኣት ንምክልኻል ዝስራሕ ስራሕቲ ድማ ኣብ ሓለዋን 
ምክልኻልን ዘራእቲ ትኹረት ተዋሂብዎ ይስራሕ። 

ወጋሕታ ፡- ምስ ባልዓትን ብኽነት ዝራእትን 
ተተሓሒዙ ኣብ ትግራይ እንታይ ዝርኣዩ ስግኣታት 
ኣለው? ነዞም ስግኣታት ንምክለኻል ከ እንታይ 
ምድላዋት ተገይሩ ይስራሕ ኣሎ?

ኣይተ ገብረሂወት፡- ኩሉ ግዘ ኣዝርኣቲ ወይ እፀዋት 
እንተሃልዮም ምስኦም ተተሓሒዙ ናይ ግድን ባልዓት 
ከምዝህልው ትፅቢት ዝግበር ‘ዩ። ብፍላይ መደበኛ 
ባልዓት ክህልው ‘ዮም። መደበኛ ዝተበሃለሉ ምኽንያት 
‘ውን ኣብዝሓ ግዘ ካብ ፃህያይ ጀሚሩ ዝተፈላለዩ 
ባልዓት ዝርኣዩ ስለዝኾኑ ‘ዩ። ካብዚ ብተወሳኺ ድማ 
ወራር ባልዓት ተባሂሎም ዝፍለጡን ብብርኪ ሃገርን 
ክልልን ከምኡ ‘ውን ካብታሕቲ ክሳብ ላዕሊ ዘለው ሰብ 
ሞያ ሕርሻን ሓርስታይን ዝተፈላለዩ መዳርግቲ ኣካላትን 
ዝተፈላለዩ ማሕበረሰባትን ንክሳተፍ ዘግድዱ ከም ባልዓት 
ኣንበጣ፣ ባርኖስ ከምቲ ዝርኣይ ዘሎ ብተለምዶ ወራር ዋጃ 
ኣዕዋፍ ዝብሃላን ዝኣምሰሉ ‘ዮም። 

ምስዚ ተተሓሒዙ ኣብ ዝሓለፉ ሓሙሽተ ኣርባዕተ 
ዓመታት ኣብ ትግራይ ዳርጋ ኩሎም ዓይነታት ባልዓት 
እናተርኣዩ መፂኦም ‘ዮም። ብፍላይ ባልዓት ዕስለ 
ኣምበጣ፣ ባርኖስን ወራር ዒፍን ብፍላይ ኣብ ራያ ዓዘቦን 
ራይ ጨርጨርን ዝነበረሉ ኩነታት ‘ዩ ነይሩ። ሎሚ ዓመት 
‘ውን ብተመሳሳሊ ዕስለ ኣምበጣን ዒፍ ዋጃን ክርኣይ 
‘ዩ ዝብል ትፅቢት ተገይሩ ነይሩ ‘ዩ። ነዚ ንምክልኻል 
ዘድለዩ ‘ውን ምስ ፌደራል ብምትሕብባር ዝተፈላለዩ ናይ 
ምድላዋት ስራሕቲ እናተሰርሑ ነይሮም ‘ዮም። ካብዚ 
ናይ ምድልዋት ስራሕቲ ሓደ ሓበሬታ ምእካብ ‘ዩ። ምስ 
ኣብ ፌደራል ዘለው ክኢላታት ሓለዋ ዝራእቲ ሓበሬታት 
እናተላዋወጥና ተቀናጂና እናሰራሕና ኢና ነይርና።

በዚ መሰረት’ውን ቅድም ኢሉ ኣብ ከባቢ ዓፋር ኣብ 

“ኣብ ዘራእቲ ጉደኣት ዘብፅሓ ወረርቲ ኣዕዋፍ ንምክልኻል 
ብዝተሰርሐ ውፅታዊ ስራሕ ምቁፅፃር ተኻኢሉ” 

-ኣይተ ገብረሂወት ሃይለስላሴ

ቀረባ ርሕቀት ዶብ ትግራይ ዝተርኣዩ ዕስለ ባልዕ ነየሮም 
‘ዮም። እዞም ባልዓት ዕስለ ኣምበጣ ከምቲ ዝተፀበናዮ 
እንተዘይኮነ ‘ውን ኦም ኣምበጣ ተራእዩ ነይሩ ‘ዩ። ንሱ 
‘ውን እንተኾነ በቲ ናይቲ ክልል ሓይሊ ናይ ምክልኻል 
ስራሕቲ ተገይርሉ ኣብኡ ንክተርፍ ኮይኑ ‘ዩ። ካብዚ 
ወፃኢ ቅደሚ ሐዚ ኣብ ዝተፈላለዩ ከባቢታት ኢትዮጵያ 
ማለት ‘ውን ኣብ ክልላት ደቡብን ኣምሓራን ተራእየን 
ዝነበራ ወራር ኣዕዋፍ ዋላ እኳ ክመፅኣ ይኽእላ ‘የን 
ኢልና ዝገምትናዮ እንተነበርና ‘ውን እዚ ናዓና ዳርጋ 
ሓዱሽና ዝነበረ ናይ ወራር ዒፍ ‘ዩ ነይሩ። በዚኣን 
ወረርቲ ኣዕዋፍ ‘ውን ጉድኣት ዝበፅሐሉ ኩነታት ‘ዩ ዘሎ።  
ወጋሕታ፡- በዘን ወረርቲ ኣዕዋፍ ዋጃ ክሳብ ሐዚ 
ክንደይ ዝኣክል ጉደኣት ኣብፂሐን ኣለዋ? ነዚ 
ጉድኣት ደው ንምባል ወይ ንምቕናስ ዝግበር ዘሎ 
ስራሕቲ ኸ እንታይ ይመስል?

ኣይተ ገብረሂወት፡-  ካብ 6 ሚልየን ክሳብ 7 
ሚልየን ዝግመታ ወረርቲ ኣዕዋፍ ኣብ ልዕሊ ከባቢ 1ሽሕ 
ሄክታር ዝሸፋናን ኣብ ልዕሊ 500 ሄክታር ዝሽፍን ድማ 
ጉድኣት እናብፅሓ ዝነበራ ኮይነን ብፍላይ ኣብ ልዕሊ 250ን 
ሄክታር ዝኸውን መሸላ ግና ምሉእ ንሙሉእ ጉደኣት 
ኣብፂሐን ‘የን። ነዚ ጉደኣት ንምክልኻል ዘተሰርሐ ውፅታዊ 
ስራሕ ኣሎ ‘ዩ። ገና ዝተረፈ ዝስራሕ ‘ውን ኣሎ ‘ዩ።

ኣብዚ ምስ መንግስቲ ፌዴራል ብምትሕብባርን 
ብምርድዳእን ኣብ ምክልኻል እተን ወረርቲ ኣዕዋፍ 
ውፅኢታ ሰራሕ ተሰሪሑ ‘ዩ። ከም ባርኖስ ብሓይሊ ሰብ 
ክንከላኸለን እንኽእል ዓይነት ስራሕ ሰለዘይኮነ፤ ዘሎ 
ኣማራፂ ብኣውሮፕላን ከሚካል ምንፃግ ጥራሕ ‘ዩ። ስለዚ 
ምስ ሚኒስተር ሕርሻ ሓለዋ ኣዝርእቲ ብምርድዳእ ኣብ 
ወረዳ ራያ ጨርጨር ናይ ኣላሙዲን ሳቫናን ዝበሃል ናይ 
ኢንቨስትመንት ቦታታት ብኣውሮፐላን ሰለስተ ግዜ ነፀጋ 
ከሚካል ብምግባር  ኣብ ልዕሊ 250 ሄክታር  ዝነበራ  
ልዕሊ 6 ሚልዮን ዝግመታ ወራር ኣዕዋፍ ንምቁፅፃር 
ዝተገበረሉ ውፅኢታዊ ስራሕ ዓብይ ዕድል ‘ዩ ነይሩ። 

ኣብ ከባቢ ኣላማጣ ‘ውን ስሌን ውሃ ኣብ ዝበሃል 
ከባቢ ዘለዋ ዕስለ ወረርቲ ኣዕዋፍ ብከሚካል ንምንፃግ 

እተን ኣውሮፕላን ካብ መቐለ እናተለዓላ ስለ ዝነፀጋ 
ከም ባህሪ እተን ኣዕዋፍ ብምብጋስ ‘ውን እተን ኣዕዋፍ 
ናብ መሕደሪ ቦተአን እንትኣትዋ ኣብ ኣጋ ምሸት ‘ዩ ነፀጋ 
ዝግበረለን ነይሩ፤ እቲ ኣብ ጨርጨር ዝካየድ ዝነበረ 
ምንፃግ ከሚካል። ካብ መቐለ ተበጊሰን ናብ ኣላማጣ 
ዝነፅጋ ኣየራት ግና ብሕጊ ናይቲ ኣቬሽን ድሕሪ 12 ሰዓት 
ክነፅጋ ስለ ዘይፍቀድ ካብ መቐለ መፂኣን ነፂገን ንምምላስ 
ዘሎ ርሕቀት ግዜ ስለይኣኸለን በዚ ምኽንያት ኣብዚ ዘለዋ 
ልዕሊ 5 ሚእቲ ሽሕ ዝግመታ ዘለዋ ኣዕዋፍ ክንፀገለን 
ኣይተኽኣለን። 

ኣብ ዝቅፅል ኣብ ከባቢ ኣላማጣ ቕድም ኢሉ ዝተሰርሐ 
መዕረፊ ኣየር ስለ ዘሎ ነዚ ንክፅረግ ብምግባር እተን ዝነፅጋ 
ኣየር ካብዚ እናተለዓላ ንክነፅጋ ክግበር ‘ዩ። ወይ ድማ ምስ 
መንግስቲ ፌዴራል ብምርድዳእ ኣብክንዲ  ካብ መቐለ 
ናብ ላሊበላ ክቀርብ ስለዝኽእል ካብዚ ብምብጋስ ንክነፅጋ 
ክግበር ‘ዩ ከም ኣማራፂ ተተሓዙ ዘሎ። 

ብሓፍሻ ግና ምክልኻል ወራር ዕስለ ኣዕዋፍ ዋጃ ኣብ 
ትሕቲ ቁፅፅር ውዒሉ ኣሎ። ይኹን እምበር እተን ኣብ 
ኣላማጣ ዘለዋ ወራር ኣዕዋፍ ገና እቲ ሓበሬታ ‘ውን ድሕር 
ኢሉ ስለዝበፅሐናን ንቀፃሊ ኣብቲ ከባቢ ‘ውን ናይ መስኖ 
ዝራእቲ ዝበፅሐሉ ስለ ዘሎ ኣብቲ ሕብረተሰብ ግንዛበ 
ብምፍጣር ናብ ካሊእ ከባቢ ‘ውን ከይንዘሓ ናይ ፈተሻ 
ስራሕቲ ይጠናኸር ‘ዩ ዘሎ።

ወጋሕታ ፡- ምስ እዋኑ ዘይሓለወ ዝናብን ካልኦት 
ስግኣታትን ተተሓሒዙ ዝግበር ዘሎ ምእካብ ምህርቲ 
እንታይ ይመስል ኣሎ? 

ኣይተ ገብረሂወት፡- ምእካብ ምህርቲ ብዝምልከት 
መብዛሕትኡ ኣዝርእቲ ዝተኣከበሉ ኩነታት ‘ዩ ዘሎ።  
ቅድም ኢሉ ኣብዚ ዓመት ኣብ ትግራይ ካብ ትሕዝተኣ 
ወፃኢ ዘሎ መሬት ከይሓወስካ ክእከብ ትፅቢት ተገይርሉ 
ዝነበረ ምህርቲ  ከባቢ 13 ነጥቢ 4 ሚሊየን ኩንታል 
ክርከብ ‘ዩ ተባሂሉ ተሓሲቡ ዝነበረ እንተኾነ ‘ውን፤ 
ብኩሉ ኣንፈታት ብዝበሃል ብርኪ ኣብ ኩሉ ከባቢታት 
ብፍላይ ኣብ ማእኸላይን ሰሜናዊ ምዕራብን ዞባታት 
ብሰንኪ በረድ ዝተሓወሶ ፃዕቂ ዘለዎ ዝናብን ከምኡ ‘ውን 
ዝተፈላለዩ ባልዓትን ብሓፈሻ ድኽመት ስርዓት ምሕደራን 
ምኽንያት፤ ናብ 12 ነጥቢ3 ኩንታል ዘኣክል ‘ዩ ክርከብ 
ትፅቢት ተገይሩ ዘሎ።  

ወጋሕታ ፡- ኣብዚ ዓመት ብዝተፈላለዩ ባልዓትን 
ካልኦት ምኽንያታትን ክእከብ ትፅቢት ተገይሩሉ 
ዝነበረ ምህርቲ ዝቀነሰ ንምክሕሓስን ከምኡ ‘ውን 
እዋኑ ዘሓለወ ዝናብ ናብ ረብሓ ንምቕያር ዝግበር 
ፃዕርታት እንታይ ይመስል?

ኣይተ ገብረሂወት፡- እዋኑ ብዘይሓለወ ዝናብ 
ዘጋጠም ጉድኣት ጥራሕ ዘይኮነስ ናይ ባዕሉ ዝኾነ ረብሓ 
‘ውን ስለዘለዎ፤ ዝበፅሑ ዝራእቲ ብቅልጡፍ ንክልዓሉ 
ብምግባር ጎናጎኒ ድማ ናብ ስራሕቲ መስኖን ቀልጢፎም 
ክበፅሑ ዝኸእሉ ኣዝርእቲ ንክዝርኡን ብሓፈሻ እቲ እዋኑ 
ዘይሓለወ ዝናብ ናብ ረብሓ ንምቕያር በቢብርኩ ክሳብ 
ጣብያ ዘለው መሓውር ሰብ ሞያ ሕርሻ ዓብይ ርብርብ 
እናተገበረ ዘሎ ኩነታት ‘ዩ ዘሎ። ስለዚ ኣብቲ ዝተፈጠረ 
ጉድኣት ዝራእቲ ናይ ምክሕሓስ ስራሕ እናተሰርሐ ‘ዩ 
ዘሎ።

ወጋሕታ ፡- ምስ ካብ ዓቀን ንላዕሊ ዝገበሩ 
ድግሳትን ካልኦትን ተተሓሒዙ ዝፍጠር ብኽነት 
ንምክልኻል እንታይ ይመስል?

ኣይተ ገብረሂወት፡-  ኣብዚ ኮምቴን ግበረ ሓይልን 
ዘለዎ ኣወዳድባ ተወዲቡ ብኽነት ንምቅናስ እናሰርሐ ‘ዩ 
ነይሩ።  ብሓፈሻ ብኽነት ምህርቲ ምቅናስ ማለት ብባልዓት 
ይኹን ብእዋኑ ዘይሓለወ ዝናብን ልዕሊ ዓቀን ብዝግበር 
ድግስን ዝፍጠር ንምቕናስ ክሳብ ታሕቲ ተወዲቡ 
ግንዛበ እናፈጠን እናሰርሐን ‘ዩ ዘሎ። ኣብዚ ሕርሻ ቢሮ 
በይኑ ዝገብሮ ነገር ስለዘየሎ ምስ ዝምለከቶም መራሕቲ 
ሃይማኖትን ምስ ካልኦት ኣካላትን ብምተሕብባር ዝሓሸ 
ነገር ክፍጠር ‘ዩ ተባሂሉ ይስራሕ ኣሎ። በቲ ሕብረተሰብ 
ዝተረኽበ ምህርቲ ብሃበተረኽበ ከይባኽንን መህርቱ 
ወዲኡ ከኣ ናይ ካሊእ ተፀባይ ከይከውን በቢብርኩ ዘለው 
ናይ ማሕበረሰብ ኣካላት ግንዛበ ዝፍጠረሉ ኩነታት ‘ዩ ናይ 

እዋኑ ብዘይሓለወ ዝናብ 
ዘጋጠም ጉድኣት ጥራሕ 
ዘይኮነስ ናይ ባዕሉ ዝኾነ 

ረብሓ ‘ውን ስለዘለዎ፤ ዝበፅሑ 
ዝራእቲ ብቅልጡፍ ንክልዓሉ 
ብምግባር ጎናጎኒ ድማ ናብ 

ስራሕቲ መስኖን ቀልጢፎም 
ክበፅሑ ዝኸእሉ ኣዝርእቲ 

ክዝርኡ ይግባእ

ዕዱም ጋሻ 

“ኣብ ዘራእቲ ጉደኣት ዘብፅሓ...
ማሕበረሰብ ኣካላት ግንዛበ ዝፍጠረሉ ኩነታት 'ዩ ዘሎ።

ወጋሕታ፡- ኣብዚ ክልዓል ዘለዎ ሓሳብን ክሓልፍ 
ዘለዎ መልእኽትን እነተሃልዩ ናይ መወዳእታ ዕድል 
ክህቦም?

ኣይተ ገብረሂወት፡-  ምስ ባልዓት ተተሓሒዙ 
ሕብረተሰብና እኹል ግንዛበ ዘለዎ ክኸውን ኣለዎ። ብእዋኑ 
ከኣ ናይ ባልዓት ፈተሻ ክገብርን ካብ ዓቕሙ ንላዕሊ ዝኾነ 
ይኹን ባልዕ ይኹን ካሊእ እንተኣጋጢምዎ ናብ ዝኾነ ናይ 

መንግስቲ መሓውር ብፍላይ ድማ ናብ ሕርሻ መሓውር 
ከፍልጥ ኣለዎ። ካሊእ ኣብ ስራሕቲ ሕርሽኡ ቅድም ኢሉ 
ዘይፈልጦ ነገር እንተሪኡ ‘ውን  ንኣብ ከባቢኡ ዝርከብ ናይ 
ሕርሻ በዓል ሞያ ከማኽርን ቀሊጢፉ ፍታሕ ዝረኽበሉ 

መንገዲ ከናዲን ይግባእ።
ወጋሕታ፡- ፍቓደኛ ኮይኖም ሓበሬታን መልኽትን 

ስለዝሃቡኒ የቐንየለይ።
ኣይተ ገብረሂወት፡-  ኣነ ‘ውን የቐንየለይ።

ብጋዜጣ ሪፖርተር

ኣዲስ ኣበባ፡- ካብ ገጠር ናብ ከተማ ኣብ ዝኣተዉ 
ከባቢታት ንዝርከቡ ሓረስቶትን ደቂ ሓረስቶትን ጥራሕ 
ቦታ መንበሪ ገዛ ንምሃብ ዘኽእል መምርሒ ወፂኡ 
ተግባራዊ ከም ዝግበር ቢሮ መሬትን መዓድንን ትግራይ 
ኣፍሊጡ።

ብምትሕብባር ምምሕዳር ከተማ መቐለን ቢሮ 
መሬትን መዓድንን ትግራይ ምስ ነበርቲ ከተማ መቐለ 
ኣብ ውሳነ ተጠቃምነት ካብ ገጠር ናብ ከተማ ዝኣተዉ 
ሓረስቶትን ደቂ ሓረስቶትን ዝምልከት ትማሊ ዘተ 
ኣብዘካየደሉ ገሊፁ።

ኣብ ቢሮ መሬትን መዓድንን ትግራይ ዳይሬክተር  
ዳይሬክቶሬት ምምሕዳር መሬት ኣይተ ገብረሂወት 

ካብ ገጠር ናብ ከተማ ኣብ ዝኣተዉ ከባቢታት ንዝርከቡ ሓረስቶትን ደቂ 
ሓረስቶትን ቦታ መንበሪ ገዛ ክወሃቡ 'ዮም

ተኽለመድህን፣ ካቢኔ ግዝያዊ ምምሕዳር ትግራይ 22 
ጥቅምቲ  2017 ዓ.ም ብዝሃቦ ውሳነ መሰረት ካብ ገጠር 
ናብ ከተማ ኣብ ዝኣተዋ ጣብያታትን ቁሸታትን ዝነብሩ 
ሓረስቶትን ደቂ ሓረስቶትን መጠሻ ክረኽቡ ተወሲኑ 'ዩ 
ኢሎም።

በዙይ  መሰረት ኣብ ኵለን ከተማታት ትግራይ 
ብምኽንያት ምስፍሕፋሕ ፕላን ከተማ፣ ናብ ከተማ 
ተኸሊሎም ዝሓደሩ  ኮይኑ ግን፣ ኣብ ዘይተማሓደሩ  
ትሕዝቶታት ሓረስቶትን ደቂ ሓረስቶትን ብመሰረት ውሳነ 
ካቢኔ ግዝያዊ ምምሕዳር ትግራይ ክሳብ 30 ማያዝያ 2017 
ዓ.ም ተግባራዊ ከም ዝኸውን ገሊፆም።

በቲ ውሳነ መሰረት ሓረስቶት፣ ደቂ ሓረስቶት ዝኾኑን 
እኹል መረዳእታ ከቕርቡ ዝኽእሉን፣ ትሑት መሃያ 
ዘለዎም ኣብ መንግስታውን ዘይመንግስታውን ትካላት 

ብቐዋሚነት ዝሰርሑ መሃያኦም 3333/6485 ብር ዝኾነ 
ተጠቀምቲ ይኾኑ፤ ካብዙይ ንላዕሊ ደሞዝ ንዘለዎም ግን 
ተቐባልነት የብሉን ኢሎም።

ብተወሳኺ ኣብ እዋን ርኽክብ ትሕቲ ዕድመ ዝነበሩ 
ሕዚ 18ን ልዕሊኡን ዝኾኑ ደቂ ሓረስቶት ብዝነኣሰ ስፍሓት 
ቦታ መንበሪ ገዛ ስታንዳርድ ይተኣናገዱ።

ኣብ መንበሪ ብመሰረት ሽንሻኖ ፕላን ከተማ ዝነኣሰ 
140 ዝዓበየ 500 ካሬ ሜትር ከምዝኾነ ገሊፆም።

ኣብ እዋን ርኽክብ ተረሲዕና ወይ ተዘሊልና ዝብል 
ሕቶን ቅሬታን ዘለዎ ድማ እኹል መረዳእታ ሒዙ 
እንትቐርብን ብዝምልከቶም ኣካላት ተፃርዩ ውሳነ ተዋሂቡ 
ተጠቃሚ ከም ዝኸውን ተዛሪቦም።

ካብ ገጠር ናብ ከተማ ዝኣተዉ ሓረስቶት መንበሪ 
ትሕዝቶኦም ስርዓት ብምትሓዝ ናይ ምጥቃም፣ ምዝዋር 

ወይ ናብ ሳልሳይ ወገን ምትሕልላፍ ብባንኪ ኣትሒዝካ 
ብካፒታል ኣስተዋፅኦ ምጥቃም መሰሎም ዝተሓለወ 
ምዃኑ ድማ ኣረዲኦም።

ውፅታዊ ስራሕ ተሰሪሑ ኣሎ ዝበሉ ኣይተ ገብረሂወት፤ 
ይኹን እምበር  ሐዚ 'ውንኣብ ከባቢ ኣላማጣ ስሌን 
ውሃ ኣብ ዝበሃል ከባቢ ልዕሊ 5 ሚእቲ ሽሕ ዝግመታ 
ወረርቲ ኣዕዋፍ ገና ከይተነፀገለን ዝተረፈ ዝስራሕ ከምዘሎ 
ሓቢሮም።

እተን ዝተረፋ ኣዕዋፍ ክንፀጋ ዘይተኽኣለሉ ምኽንያት 
እተን ኣየራት ብእዋኑ ነፂገን ናብ መቐለ ንምምላስ ዘሎ 
ርሕቀት ግዜ ስለይኣኸለን ከምዝኾነ ዝብርሁ ኣይተ 

ኣብ ምክልኻል ወራር...

ናብ ክልል ትግራይ ዝመፃእና  'ውን ሕማም ዓሶ ንምክልኻል 
ዝተውሃበ ቅልጡፍ ምላሽ፣ ኣቕረቦት እታወታት፣ ሰብ 
ሞያ ጥዕና ኣብ በቢብርኩ ዘለው ኣመራርሓ እቲ ሕማም 
ንምክልኻል ቀዳማይ ኣጀንዳ ተገይሩ እናሰርሐ ምዃኑን 
እናጋጠሙ ዘለዉ ፀገማት ንምርኣይን 'ዩ  ኢሎም። 

ሰለዝኾነ እቲ ክልል ነቲ ሕማም ንምክልኻል እናገበሮ 
ዘሎ ልዑል ፃዕሪ ብምድናቕ ተጠናኺሩ ንክቕፅል ብምርዳእ 

ኣብ ትግራይ ንዝካየድ ተግባር...

መኣርግ ገ/ሄር

ኣዲስ ኣበባ፡- ኣብ ክልል ትግራይ ኣብ ውሽጢ ሰለስተ 
ዓመታት ን214 ሽሕ መናእሰይ ትግራይ ስልጠና ዲጂታል 
ክእለት ከምዝወሃብ ተገሊፁ፡፡

 እቲ ስልጠና ኣካል እቲ ብብርኪ ሃገር ን 5 ሚሊዮን 
መናእሰይ ንምሃብ ዝተተሓዘ መደብ ምዃኑ 'ውን ኣብ 
መድረኽ ዕላውነት እዚ ፕሮጀክት ተገሊፁ።

ሓላፊት ካቢኔ ሰክሪታርያት ሳይንስ፣ ቴክኖሎጂ፣ 
ምህዞ፣መጽናዕትን ስልጠናን ትግራይ ዶክተር ኣልጋነሽ 
ተሰማ፤ ኣብታ ሐዚ ዘላ ዓለም ኣብ ዲጂታል ክእለትን 
ፍልጠትን ምሓዝ መሰረታዊ ምዃኑ ኣመላኺተን።

መናእሰይ ትግራይ ቴክኖሎጂ ክዕጠቑ ከምዝግባእ 
ዘመላኸታ ዶክተር ኣልጋነሽ ተሰማ፤ ስልጠና መባእታዊ 
ፕሮግራሚንግ፣ ሰብ ስራሕ ኣስተብህሎት፣ዳታ ሳይንስን 
ኮዲንግን ከምዝኾነ 'ውን ተዛሪበን።

መፃኢ ወለዶ ትግራይ ኣብ ዕዳጋ ዲጂታል ክእለት 

ን214 ሽሕ መናእሰይ ትግራይ ስልጠና ዲጂታል ክእለት ከምዝወሃብ ተገሊፁ

ብምሓዝ ተወዳዳሪን ዕውትን ክኸውን ምስራሕ 
ከምዝግባእ 'ውን ኣመላኺተን።

እቲ ስልጠና ተቐባልነት ዘለዎ ወረቐት ምስክር 
ከምዘለዎ ዝገለፁ ሓላፊ ቢሮ ጉዳይ መናእሰይ ትግራይ 

ኣይተ ሓይሽ ስባጋድስ፤ ብፍላይ ምስ ቴክኖሎጂ ቅርበት 
ዘለዎም መናእሰይ ነቲ ስልጠና ንክወስዱ ፀዊዖም።

ብብርኪ ትግራይ ነዚ ስልጠና ዝመርሕ ኣካል 
ተጣይሹ ናብ ትግበራ ይእቶ ከምዘሎ ዝገለፁ ሓላፊ 

ኤጀንሲ ዲጂታል ትግራይ ኣይተ ቴድሮስ ሲሳይ፤ ዛጊድ 
ዝተወሰኑ መናእሰይ ሰልጢኖም ከምዘለው ገለፆም።

እቲ ስልጠና ብመስመር ዝወሃብ ስልጠና (online 
Training) ምዃኑ ዝገለፁ ኣይተ ቴድሮስ ሲሳይ፤ በቢ 
ዓመቱ ልዕሊ 50 ሽሕ መናእሰይ ክስልጥኑ ትፅቢት 
ከምዝግበር ሓቢሮም።

እቲ ስልጠና ኣብ ትግራይ ኣብ ዝርከባ ላዕለዎት 
ትካላት ትምህርቲ፣ኣብ ኮሌጃት ቴክኒክን ምያን 
ትምህርትን ስልጠናን ትግራይን ውልቀ ትካላትን 
ከምዝወሃብ 'ውን ተገሊፁ።

ነቲ ስልጠና ዝወሰዱ መናእሰይ፣ ነዚ ዕድል መናእሰይ 
ክጥቀሙሉ ከምዝግባእ ብምሕባር፤ ተወዳዳሪ ንምዃን 
ዓቕሚ ዝፈጥር ስልጠና ምዃኑ ገሊፆም።

ብተወሳኺ ነቲ ስልጠና ፀገም ዝኸውን ዘሎ ፀገም 
ኢንተርኔት ኣብ መሰልጠኒ ከባብታት ዘሎ ፀገም ናውቲን 
ክፍታሕ ከምዘለዎ ኣመላኺቶም።

ገብረሂወት፤ ኣብ ዝቅፅል ግና ኣብ ከባቢ ኣላማጣ ቕድም 
ኢሉ ዝተሰርሐ መዕረፊ ኣየር ስለ ዘሎ ንክፅረግ ብምግባር 
እተን ኣየር ካብዚ እናተለዓላ ንክነፅጋ ክግበር 'ዩ ኢሎም። 

ከም መብርሂ ኣይተ ገብረሂወት፤ ኣብቲ ነፀጋ ዝተወሰነ 
ሰራሕ ዝተረፈ ከምዘሎ ከይኑ ብሓፈሻ ግና ምክልኻል 
ወራር ኣዕዋፍ ዋጃ ኣብ ትሕቲ ቁፅፅር ውዒሉ 'ዩ። ናይተን 
ኣብ ኣላማጣ ዘለዋ ወራር ኣዕዋፍ  ግና እቲ ሓበሬታ 'ውን 
ድሒሩ ከምዝበፅሖም ብምሕባር፤ ኣብቲ ሕብረተሰብ 
ግንዛበ ብምፍጣር ናይ ፈተሻ ስራሕቲ ጠናኺሩ ይቅፅል 

'ዩ ዘሎ።
ምእካብ ምህርቲ ብዝምልከት መብዛሕትኡ ኣዝርእቲ 

ዝተኣከበሉ ኩነታት ከምዘሎ ዝሓበሩ ኣይተ ገብረሂወት፤  
ሎሚ ዘበን ኣብ ትግራይ ናብ 12 ነጥቢ3 ሚሊየን ኩንታል 
ምህርቲ ክርከብ ትፅቢት ከምዝግበር 'ውን ተዛሪቦም።

ቅድም ኢሉ ኣብዚ ዓመት ኣብ ትግራይ  ትፅቢት 
ተገይርሉ ዝነበረ ምህርቲ  ከባቢ 13 ነጥቢ 4 ሚሊየን 
ኩንታል ኮይኑ ይኹን እምበር ኣብ ኩሉ ከባቢታት 
ትግራይ ብሰንኪ በረድ ዝተሓወሶ ፃዕቂ ዘለዎ ዝናብን 

ዝተፈላለዩ ባልዓትን እቲ ትፅቢት ዝተገበረሉ ግምት ናብ 
12 ነጥቢ3 ኩንታል ሚሊየን ከምዝወረደ ተዛሪቦም። 

እዋኑ ብዘይሓለወ ዝናብ ዘጋጠም ጉድኣት ጥራሕ 
ዘይኮነስ ናይ ባዕሉ ዝኾነ ረብሓ 'ውን ኣለዎ 'ዩ ዝበሉ 
ኣይተ ገብረሂወት፤ እዋኑ ዘይሓለወ ዝናብ ናብ ረብሓ 
ንምቕያር በቢብረኩ ክሳብ ጣብያ ዘለው መሓውር ሰብ 
ሞያ ሕርሻ ዓብይ ርብርብ እናተገበረ ኮይኑ እቲ ዝተፈጠረ 
ጉድለት ዝራእቲ ንምክሕሓስ እናተሰርሐ ከምዝርከብ 
ወሲኾም ገሊፆም።

ብፍላይ ሰብ ሞያ ጥዕና ተወዲቦም ነቲ  ማሕበረሰብ 
ንምምሃር ገዛ ገዛ ዝህብዎ ምርመራን ተግባር ሕክምናን 
ዝድነቕ ምዃኑ ገሊፆም። 

ኣብ ቀፃሊ ዘጋጥሙ ሕፅረት ኬሚካል  ፀረ ዓሶን 
ዛንዚራን ንምቕላል መንግስቲ ዕደጊት እናፈፀመ ምዃኑን 
ብምልዓል፤ እታወታት እኹል ብዝኾነ  ኩነታት 
ተበፃሒንምግባር ከምዝሰርሕ ተሓቢሩ ።

ኣብ ክልል ትግራይ ዝተጀመሩ ስራሕቲ ምክልኻል  

ሕማም ዓሶ ተጠናኺሮም ክቕፅሉ ኣለዎም ዝበሉ እቶም 

ሚኒስትር ዴኤታ፤ ምስቲ ናይቲ ክልል ጊዜያዊ ምምሕዳር 

ቢሮ ጥዕና ብምትሕብባር ዘጋጥሙ ፀገማት ንምፍታሕ 

ከምዝስራሕ ተዛሪቦም። 

ኣብ ናይቲ ክልል ጊዜያዊ  ምምሕዳር  ሓላፊ ቢሮ 

ጥዕና ዝኾኑ ዶክተር ኣማኑኤል ሃይለ ብወገኖም፤ ብልዑል 

ኩነታት ዝተርኣየ ምስፍሕፋሕ ሕማም ዓሶ ንምክልኻል 
ምስ መዳርግቲ ኣካላት ብምትሕብባር ቅልጡፍ ምላሽ 

ክውሃብ ምፅንሑ ብምዝራብ፤ ሐዚ 'ውን እቲ ሕማም 

ንምክልኻልን ንምቁፀፃርን ተወሳኺ ፃዕሪ  ከምዘድሊ ሓቢሮም።

እታወታት ኣቕርቦት መድሓኒትን ላብራቶሪን እናተመሓየሹ 

ምዃኖም ብምሕባር፤ ኣብ ቀፃሊ ተወሳኺ ፀረ ዓሶ ኬሚካልን ናይ 

ዓራት ዘንዚራን ከምዘድሊ ገሊፆም ።

ኣብርሃ ሓጎስ

ብዲጂታል መለለዪ መንነት ዝወሃቡ ኣግልጋሎታት 
እናወሰኹ ብምፅኦም ድልየት ተመዝጋቢ ይውስኽ ከምዘሎ 
ኣብ ምምሕዳር ኣዲስ ኣበባ ክፍለ ከተማ ኣራዳ ሓላፊት 
ቤት ፅሕፈት ኣገልግሎት ምዝገባ ስቪልን ነባሪነትን ዝኾና 
ወይዘሮ ኣበባ ሸንተማ ገሊፀን። ብዲጅታል መለለዪ 
መንነት መደበኛ ኣገልጋሎት ወሳኒ ኩነት ምርካብ 
ከምዝክኣል 'ውን ሓቢረን።

ብፍላይ ምስ ጋዜጣ ወጋሕታ ኣብ ዝነበረን ፃንሒት 
ከምዝበልኦ፤ ካብ እዋን ናብ እዋን ኣግልጋሎታት ምዝገባ 
ዲጂታል መለለዪ መንነት ዝደሊ ሰብ እናወሰኸ ይመፅእ 
ኣሎ። እዚ ድልየት ንክውስኽ ከብ ዝገበርዎ ድማ በዚ 
መለለዪ መንነት ዝወሃቡ ኣግልግሎታት ምውሳኾም፣ ዘለዎ 
ረብሓታት ብወፍሪ ግንዛበ ምውሃበቡን ኣብ ቀበሌታትኣ 
ኣግልግላት ንምርካብ ከም ቅድመ ኩነት ምቕማጡን 
ዝኣምሰሉ 'ዮም። 

ከም ክፍለ ከተማ ኣራዳ ዲጅታል መለለዪ መንነት 
ፋይዳ ምምዝጋብ ዝተጀመረ ጥቅምቲ ሓደ ከምዝኾነ 
ዝሓበራ ወይዘሮ ኣበባ፤ ኣብ 8 ወረዳታትን ኣብ ክፍለ 
ከተማን ምዝጋባ ብምክያድ ብብረኪ እቲ ክፍለ ከተማ 
ንክምዝገብ ካብ ዝተተሓዘ ትልሚ 90 ሽሕ ኮይኑ ክሳብ 
ሓዚ ድማ ናይዚ 75 ሚእታዊ ከምዝተመዝገበ ሓቢረን።

እዚ በዝሒ ክምዝገብ ዝተኽኣለ ኣብ መደበኛ 
መመዝገቢ ቦታ ጥራሕ ዘየኮነስ ኣብ ዝተፈላለዩ ዓበይቲ 
ትካላት፣ ቤት ዕዮታት፣ ዩኒቨርስቲታት፣ ናይ ጎዳና 
ዕዳጋታትን መሰል ቦታትን ድንኳን ብምትካል 'ውን 
ብዝተገበረ ወፍሪ ምዝገባ ከምዝኾነ ኣብሪሀን።

ኣብ ዝህብኦም ኣግልጋሎታት ዲጅታል መለለዪ 

ብዲጂታል መለለዪ መንነት ዝወሃቡ ኣግልጋሎታት እናሰፍሑ 
ብምፅኦም ድልየት ተመዝጋቢ ይውስኽ ኣሎ 

ኣገልግሎት ኢሚግሬሽንን ዜግነትን!

ዜና  ወጋሕታ

መንነት ከምቅድመ መስፈርቲ ብምቐማጥ ብዘይ 
ዲጃታል መለለዪ መንነት ኣገለግሎት ከምዘይወሃብ 
ዝሓበራ ወይዘሮ ኣበባ፤  ነዚ መለለዪ መንነት ንምርካብ 
ከይንገላታዕ ድማ እቲ ናይ ምዝገባ ኣገልግሎት ባዕልና 
ብምሃብ ኣግልግሎት ንክረከብ ይግበር ከምዘሎ ተዛሪበን። 

ቅድሚ ሐዚ ብናይ ቀበሌ መለለዪ መንነት ጥራሕ 
ዝወሃብ ዝነበረ ከም ምዝገባ ወሳኒ ኩነት ዝበሉ መደበኛ 
ኣገልግሎታት ብዲጅታል መለለዪ መንነት ፋይዳ 
ኣግልግሎት ምርካብ ከምዝክኣል ኢጀንሲ ኣገልግሎት 
ምዝገባ ስቪልን ነባሪነትን መምርሒ ብምውፅኡ ብዚ 
መለለዪ መንነት ክውሃብ ከምዝተጀመረ 'ውን ሓቢረን።

ኣብ ምምሕዳር ኣዲስ ኣበባ ክፍለ ከተማ ኣራዳ ወረዳ 

6 ኣግልግሎት እናረኸቡ ዝረኸብናዮም ኣይተ ቴድሮስ 
ባዛበትሩ ዲጅታል መለለዪ መንነት ፋይዳ ንከውፅኡ ካብ 
ዝገበሮም ኣብ ባንኪ ኣዋሽ ኣግልግሎት ንምርካብ ኣብ 
ዝኸዱሉ ግዘ ዲጅታል መለለዪ መንነት ከምዝሓተቶምን 
ብምግላፅ፤ መለለዪ መንነት ንምርካብ ኣብ ዝተመዝገቡሉ 
ድማ ፅቡቕ ኣገልገሎት ከምዝረኸቡ ተዛሪቦም።

ከም ገለፃ ኣይተ ቴድሮስ፤ እዚ ዲጅታል መለለዪ 
መንነት ብዙሕ ረብሓ ዘለዎ ከምዝኸነ ብምገላፅ፤ 
ብተወሳኺ ኣብ ብዙሓት ወሃብቲ ኣግልጋሎት እዚ መንነት 
መለለዪ ዝጥየቅ ዘሎ ምዃኑን እዚ መለለዪ መንነት ምሓዙ 
ፅቡቅ ከምዝኾነ የረድኡ።

ኣይተ ተስፋየ በዛበትሩ ብወገኖም ዲጅታል መለለዪ 

መንነት ንከውፅኡ ዘለዓዓሎም ቅድሚ ሐዚ ዓመታዊ 
ግበሪ ንክኸፍሉ መፂኦም ከም ቅድመ ኩነት ዲጅታል 
መለለዪ መንነት ፋይዳ ስለዝተሓተቱ ከምዘውፅኡ 
ብምሕባር፤ ኣብቲ እዋን ብዙሕ ሰበ ከምዘይነበረን 
በቅልጡፍ ነቲ ኣግለግሎት ረኺቦም ግብሮም 'ውን 
ከፊሎም ከምዘኸዱ ተዛሪቦም።

ኣወሃህባ ኣገልግሎቱ ፅቡቕ ከምዘኾነ ዝሓበሩ ኣይተ 
ተስፋየ ይኹን እምበር እቲ ዲጅታል መለለዪ መንነት 
ገና ሐዚ ይጀምር ብምህላው ግልጋሎት ወሃብቲ ትካላት 
ናይ ግድን ዲጅታል መለለዪ መንነት ኣምፅእ ዝብል 
ቀስብቅ ተዝትግብርዎ ክብሉ ተዛሪቦም።

ወይዘሮ ኣበባ ሸንተማ ኣይተ ቴድሮስ ባዛበትሩ ኣይተ ተስፋየ በዛበትሩ

ስፖርት

ብቤት ሕትመት ብርሃንን ሰላምን ተሓቲሙ

መኣዲ ጥበብ

መሰረት ገ/ዮሃንስ

ስፖርት ኢትዮጵያ ናይ ዕድምኡ ዝኣክል ንዘይምዕባዩ፣ 
ዘመናዊ ዘይምዃኑ ካብ ዝላዓሉ ብዙሓት ምኽንያታት እቲ 
ሓደ ኣወዳድባ ‘ዩ፡፡ ካብ ቀረባ እዋን ናብዚ ናይ ስፖርት 
ውፅኢታውነት ጉዕዞ ድሑር ብምዃኑ ምኽንያት ግዚኡ 
ብኣዋጅን ሳይንሳዊ ብዝኾነ መልክዑ ንክምራሕ ንምግባር 
ዝተፈላለየ ምንቅስቃሳት ኣብ ምክያድ ይርከቡ፡፡ 

እዚ ስዒቡ ሚንስተር ባህልን ስፖርትን ፌዴሬሽን 
‹‹ሃገራዊ ስፖርት ልምዓት ስብራት ብሳይንሳዊ መፅናዕቲ 
ንምፍታሕ›› ብዝብል መሪሕ ሓሳብ ምስ ማዳርግቲ ኣካላት 
ዘተ መድረኸ ተኻይዱ ‘ዩ፡፡ ኣብዚ መድረኽ ዝተፈላለዩ 
መፅናዕቲ ብምሁራን ዝቐረበ እንትኾን ፤ኣብ ዕብየት ስፖርት 
ቁልፊ ግደ ዘለዎ ኣወዳድባ እቲ ሓደ ዝምልከቶ መፅናዕቲ ‘ዩ፡፡ 

‹‹ናይ ኢትዮጵያ መንግስታውን ህዝባውን ስፖርት  
ኣወዳድባን ኣሰራርሓ ኣብ ፖሊሲ ተኮር  ዘሎ ፅዕንቶ›› 
ብዝብል ርእሲ ዝተዳለወ እዚ መፅናዕቲ ኣብ ኢትዮጵያ 
ኣተሓባባርነት ከምኡ ‘ውን ብ ሽድሽተ ላዕለዎት ቤት 
ትምህርቲ ትካላት ዝተወፃፅኡ ተመራመርቲ ስፖርት ሳይንስ 
ብምስታፍ ኣወዳድባ ስፖርት፣ ምምሕዳር ፣ኣመራርሓን 
ስርዓት ኣሰራርሓ ዘለዉ ክፍተታት ብምፍላይ ክትግበሩ 
ዝኽእሉ መፍትሒ ሓሳባት ምቕራብ ‘ውን ዓላማ ዝገበረ ‘ዩ፡፡ 

ኣብቲ መፅናዕቲ ከምዝተገለፀ ህዝባውን መንግስታውን 
መሰረት ዘለዎ ኣወዳድባ ስፖርት ኢትዮጵያ ተልእኾ ከፈፅምን 
ናይቲ ዘፈር ልምዓት ከረጋግፅ ዝኽእል ፤ምስ መዳርግቲ 
ኣካላት ቀፃልነት ዘለዎ ኣወዳድባ መሓውር ኣይነበሮን ንምባል 
ብዘይደፍር ኩነታት ውሽጢ ፀኒሑ ‘ዩ፡፡ 

መንግስታዊ ኣካል ብዝምልከት ፣ካብ 1935 ክሳብ 2017 
ዓ.ም ብዘሎ ግዜ ውሽጢ 13 ዝኾኑ ከይዲ ኣወዳድባ ውሽጢ 
ከምዝሓለፈ ‘ዩ እቲ መፅናዕቲ ዝገለፀ፡፡ እዚ ድማ ዝተረጋገዐ 
ትካላዊ ጥንካረን ተሰማዕነት ንከይህሉ ገይሩ ‘ዩ፡፡ ሓደ 
ኣመራርሓ ዘጀመሮ ካልእ ኣብ ምቅፃል ዝተፈጠሩ ክፍተታት 
ኣብ ስሩዕ ኣሰራርሓ ፅዕንቶ ፈጢሮም ‘ዮም፡፡ 

ስፖርት ብሕግን ስርዓትን ንክምራሕ ንምግባር 

ኣብ ክልል ዘሎ ኣወዳድባ ስፖርት ፣ብተመሳሳሊ ቀፃልነት 
ዘለዎ ብዘይምዃኑ ክሳብ ወረዳ ዝበፅሐ ኣወዳድባ ዘተኣሳስር 
ስርዓት ንከይህሉን እቲ ስፖርት ትኹረት ንከይህልዎ ገይርዎ 
‘ዩ፡፡ ብሓፈሻ እንትረአ ኣብ መንግስታዊ ስፖርት ውሽጢ 
ዝርከቡ ትካላት ብኣዋጅ ዝተውሃቦም ስልጠናን ተግባር 
ክፍፅሙ  ከምዘይኽአሎ እቲ መፅናዕቲ የመልክት፡፡ ህዝባዊ 
ኣወዳድባ ‘ውን እንተኾነ ከም ስፖርት እቶም ማሕበራት 
ካብ ጠቕላላ ጉባኤ ክሳብ ስራሕ ፈፃሚ ኮሚቴ መስፈርትን 
ምርድዳእ ዘይብሉ ብምዃኑ ኣብ ስፖርት ናይ ባዕሉ ኣሉታዊ 
ፅዕንቶ ከምዘዕረፈ ኣብቲ መፅናዕቲ ምርዳእ ተኻኢሉ ‘ዩ፡፡ 

ኣብቲ መድረኽ ዝተረኸቡ ናይቲ ክልል ስፖርት ቢሮ 
፣ማሕበራት ስፖርት ከምኡ ‘ውን ትካላት ስፖርት ኣመራርሓ 
ኣብ ዝሃብዎ ሓሳብ ከምዝተገለፀ፤ በተለይ ብሚኒስተር 
ባህልን ስፖርትን ፌዴሪኢ ሕግን ደንብን ናይ ምፍፃም 
ትሑት ምዃን ኣሎ፡፡ በዚ ምኽንያት ቅድሚ ኸዚ ዝተኻየዱ 

መፅናዕቲ ተግባራዊ ስለዘይተገበሩ ብህዝባዊ ኣወዳድባ ‘ውን 
ሓይለኝነት ብምስፍሕፍሑ ፤ብመንግስታዊ  ኣካል ቁፅፅር 
ንምግባር ኣፀጋሚ ኾይኑ ‘ዩ፡፡ 

ዝተልዓሉ ሓሳባት ስዒቡ ምላሽ ዝሃባ ሚኒስትር ባህልን 
ስፖርትን ፌደሪኢ ሸዊት ሻንካ ፤እቲ መፅናዕቲ ብምንታይ 
መልክዑ ናብ መሬት ክወርድ ይኽእል ኣብ ዝብል ናይ ተግባር 
ስትራቴጂካዊ ትልሚ እናተዳለወ ከምዝኾነ ገሊፀን፡፡ መዓዝ? 
መን ኣካል ኣብ ተግባር የውዕል? ዝብል ከም መልዓሊ 
ብምውሳ ኣብ ቀፃሊ ናብ ስራሕ ዝእቶ ‘ዩ ዝኾን ኢለን፡፡

ናይ ኢትዮጵያ ስፖርትን ብሕግን መመርሕን ክምራሕ 
ስለዘለዎ ስርዓት ኣሰራርሓ ፣ናይ ስፖርት ፖሊሲ ምምሕያሽ 
ከምኡ ‘ውን ቤት ምኽሪ  ብሄራዊ ስፖርት ንምቕፃል ዝተሰርሐ 
ከምዝኾነ ዝገለፃ እተን ሚኒስትር፤ ብዝተዳለወ ናይ ኣሰራርሓ 
ማዕቐፍ ብሕግን ስርዓትን ዝምራሕ ስፖርት ንክህሉ ምግባር 
ካብ ኹሉ ትፅቢት ዝግበር ሓላፍነት ከምዝኾነ ኣገንዚበን፡፡

ኣብ ሚኒስተር ባህልን ስፖርትን ሚኒስትር ድኤታ ዘፈር 
ስፖርት ልምዓት መኪዩ መሓመድ ብወገኖም ፤ብብርኪ 
ዓለምለኸ ዘሎ ኣሰራርሓ ስፖርት ምርዳእ ከምዘደሊ ‘ዮም 
ዝገለፁ፡፡ ሕግታትን ኣሰራርሓን ካብ ዓለምለኸ ሕግን 
ኣሰራርሓን ዝገጋጨዉ ‘ዮም ዝባሃል ዝስማዕ ‘ውን ናይ 
ስፖርት ፖለቲካን ስፓርትን ብዘይምርዳእ ከምዝኾነ 
ኣብሪሆም፡፡ 

እዚ መፅናዕቲ ብሳይንሳዊ መንገዲ ኣብሪሁ ኣሪኡ ‘ዩ 
ዝበላ እቶም ዴኤታ ሚኒስትር፤ እቲ ሚኒስተር መስራቤት 
ስትራቴጂ ብምቕራፅ ተግባራውነቱ ኣብ ቀፃሊ ዝስራሕ ‘ዩ 
ኢለን፡፡ ብምዃኑ በቢደረጅኡ ዘለዉ ናይ ስፖርት ኣወዳድባ 
ንስፖርት ዕብየትን ስብራትን ምፅጋን ተናቢቦምን ብሕብረት 
ብምስራሕ ከምዘለዎም ኣገንዚቦም፡፡ ሕግን ደንብን ካብ 
ምፍፃም ኣንፃር መንግስታውን ህዝባዊ ኣካል ብሓባር 
ብምስራሕ ከምዘድሊ ‘ውን ኣመልኪቶም፡፡   

መሰረት ገ/ዮሃንስ

ዲሽታ ጊና ናይ ኣሪ ብሄረሰብ ናይ ዘመን መለወጫ 
በዓል፤ካብ ወለዶ ናብ ወለዶ እናተመሓላለፈ ዝመፀ ፤ 
በቲ ህዝቢ ግዜ ኣቆፃፅራ ወርሒ ታሕሳሳ ኣብ መጀመርያ 
ብድምቀት ዝኽበር ‘ዩ፡፡ 

ብ ኣሪ ናይ ዘመን ቐመር መሰረት ፤ወርሒ ታሕሳስ 
(ሎንጋ) ናይ መጀመር ወርሒ እንትኾን ፣ናይቲ ህዝቢ  
ሓድሽ ዘመን  በዓል ባህላዊነቱ ሓልዩ ብፍሉይ ድምቐት 
ብናይ ባዕሉ ቀለም ፀቢቑን  ፣ኣብ አደባባይ ደሚቑ ካብ 
ሓድሽ ዓመት ብሩህ ተስፋን ስንቅን ብሓባር ብደስታ 
ዘኽብሮ ‘ዩ፡፡ 

ዝተረሓሓቁን ዝተነፋፈቑን ዝረኻብሉ ዝተፃልኡ ይቕረ 
ዝባሃልሉ በዓል፣ ህዝቢ ኣሪ እቲ ዓመት ብሰላም ንክዛዘም 
ምኞትን ምርቓቱን ንፈጣሪ ዝበፅሓሉ ናይ ምስጋና ባዓል 
‘ዩ፡፡  ዲሽታ ጊና ናይ ሰላም ፣ፍቕርን ሓድነትን ፣ናይ 
ምድግጋፍን ምትሕግጋዝን ባህሉ ብዝሓቐፈ ባህላዊ 
ስርዓት ዝተዓጀበ ብምዃኑ ማሕበራውን ኢኮኖምውን 
ረብሕኡ ዓብይ ‘ዩ፡፡

ብሄረሰብ ኣሪ መን ‘ዩ?
ኣብ ደቡብ ኦሞ ዞን ዝርከብ ብሄረሰብ ኣሪ ብዋና 

ብሰሜን ኣሪን ብደቡብ ኣሪ ወረዳታት ዝነብር እንትኾን 
ዝተረፈ ግን ምስ ጎፋ ፣ ኦይዳ፣ ምስ ከበናን ማሌን ብሄረሰብ 
ተሓዊሱ ዝነብር ‘ዩ፡፡ ከምኡ ‘ውን ብሄረሰብ ኣባላት ካብ 
ዝነብርሉ ናይ ገጠርን ከተማን ቀበሌታት ውሽጢ ናይ 
ጎፋ ፣ወላይታ ፣ ኮንሶ፣ ኣማራ፣ ኦሮሞ ፣ ጋሞን ትግራይን 
ማሕበረሰብ ምስቲ ብሄረሰብ ተሓዊሱ ዝነብር ‘ዩ፡፡ እቲ 
ብሄረሰብ ታሪኻዊ ኣመፃፅኣን ኣሰፋፈርን ብዝምልከት 
ዝተፈላለዩ ሓሳባት እንተተውሃቡ ‘ውን ብዋናነት ዝጥቀስ 
ግና ‹‹ነባር ህዝቢ›› ‘ዩ ዝብል እንትኾን ናይቲ ብሄረሰብ 
መፀውዒ ‘ዩ፡፡  እዚ ድማ ‹‹ኣዕሪ›› ዝብል ስም ኣብ ከይዲ 
ናብ ኣሪ እንተተለወጠ ‘ውን ትርጉሙ ድማ ‹‹መውለድ 

 ዲሽታ ጊና  ዘመን መቐየሪ ብሄረሰብ ኣሪ 

ወይም ምፍጣር ›› ማለት ስለዝኾነ እቲ ብሄረሰብ ‹‹ 
ኣብዚ ልተፈጠረ ‘ዩ›› ብምባል ሓበሬታ ብምሃብ ሓሳቦም 
የቕምጡ፡፡ ናይ ኣሪ ብሄረሰብ ናይ ኣፍ መፍትሒ ቋንቋ 
‹‹ኣሪኛ›› እትኾን እቲ ቋንቋ ኦማዊ ቤተሰብ ዝምደብ ‘ዩ፡፡ 

ስርዓት ኣከፋፋላን ስም ኣዋርሕን ዓመታትን ኣሪ
ኣሪ ግዝያትን ኣዋርሕን ምስ ኸባቢ ኩነታት 

ተፈጥሮ ብምርኻብ ንስራሕ ኾነ ንማሕበራዊ ህይወቶም 
ምረዳድእን መጥቀምን ገይሮምዎ ‘ዮም፡፡ ብሄረሰብ ኣሪ 
ሓደ ማዓልቲ ‹‹ሰፃ›› እንትባሃል ሓደ ወርሒ ዝሕዝዎ 
መዓልትታት ብወርሒ (ኣርፊ) ምውፃእን ምእታውን 
ዝተወሰነ ‘ዩ፡፡ ወርሒ እንትትወፅእ ናይ ወርሒ መጀመርያ 
ተገይሩ ይቁፀር፡፡ ምስ እቲ ብሄረሰብ ባህልን ተፈጥሮን  

ፍልጠት ብምድሕሓዝ ሓደ ዓመት ብዓሰርተ ኽልተ 
ኣዋርሕ ተኸፋፊሎም ኣብ ምግልጋል ይርከቡ ። ሓድሽ 
ዘመን ዝጅምር ኣብ ወርሒ‹‹ተማ›› ‘ዩ፡፡ ኣብዚ ወርሒ 
እኽልን ሰዓርን ስለዝበፅሕ ከምኡ ‘ውን እቲ ኸባቢ 
ለምለም ስለዝኾን ሓድሽ ወርሒ መእተዊ ተገይሩ 
ይቑፀር፡፡ ብሄረሰብ ኣሪ ዝጥቀምሎም ኣዋርሕ ተማ፣ 
በግሳ፣ ሶምዛ፣ ሎንጋ ፣ቶራ ፣ማከን ፣ኣይዲ ፣ ዶላ ፣ላ ፣ 
ተብዛ፣ ዜታ፣ ሰግላ ‘ዮም፡፡ 

ስርዓት ቁፅሪ
ኣቆፃፅራ ካብ ሓደ ክሳብ ዓሰርተ ዘለዉ ቁፅርታት 

‘ዮም፡፡ ዝተወሰኑ ቁፅርታት ካብ ጎረቤት ኦሞቲክ 
ብሄረሰባት ዝመሳሳሉ ‘ዮም፡፡ ንሶም ድማ 1 ኦላካ ፣ 2 

ቀስተን፣ 3 መካን ፣ 4 ኦይዲ ፣ 5 ዶ፣ 6 ላ፣ 7 ተብዛ ፣ 8 
ቀስተን ተመር ፣ 9 ኦልካን ተመርን ፣ 10 ተማ ‘ዮም፡፡ በቲ 
ብሄረሰብ ኣያይማ ‹‹ቦንዳ›› ማለት ዒስራ ማለት ‘ዩ፡፡ 

ስርዓት ባህላዊ ምምሕዳር 
ብሄረሰብ ኣሪ ባህላዊ ምምሕዳር መሓውር ብዋናነት 

ዝምራሕ ብንጉስ ‹‹ባቢ›› እንትኾን ኣብቲ ትሕቲ ንጉስ 
ድማ ‹‹ ዚስ ፣ ጎድሚ፣ ፃይኪ ›› እናተብሃሉ ዝወርዱ  
ናይ ስልጣን ብርኪ ዘለዎም ክፍልታት ኣለዉ፡፡ ኣብቲ 
ብሄረሰብ ዝተፈላለዩ ፀገማት እንትፍጠሩ  እቲ ህዝቢ 
ኢድ መንስኢ ሒዙ ናብቲ ንጉስ ይኸይድ፡፡ እቲ ንጉስ 
ድማ ናብ ዝተፈላለዩ ‹‹ጎዲሚዎች›› ብምኻድ እቲ ፀገም 
ንክቕረፍ ወይም ንክፍታሕ ትእዛዝ ዘመሓላላፍ ‘ዩ፡፡ 
ናይቲ ሕብረተሰብ ፀገም ፈታሕቲ ተገይሮም ዝውሰዱ 
ጎድሚታት ዝተፈላለዩ መንፈሳዊ ስራሕቲ ዝሰርሑ 
ብምዃኖም ካብ ዱር እንስሳት፣  ካብ ኹናት ፣ ካብ ዝናብ፣ 
ካብ ዒፍ ሕማም ካብ ዝኣመሰሉ ጉዳያት ተደሓሒዙ 
ባህላዊ ስርዓት ብምፍፃም እቲ ፀገም ንክቃለል ውሳኔ 
ዝህቡ ‘ዮም፡፡ ሕድሕድ ጉድሚ ናይ ባዕሉ ባህላዊ ስርዓት 
ይሰርሕ እንበር ብኻሊእ ጉድሚ ስራሕ ጣልቃ ኣይኣቱን፡
፡ ብባህላዊ ናይ ፍትሒ ኣወሃህባ ብርኪ ቤተሰብ ዘለዉ 
ጉዳያት ዝምልከቱ ‹‹ቶይድ›› ብምባል ዝፍለጡ ክፍልታት 
ኣለዉ፡፡ ቶይዲ ጉዳይ ቤተሰብ ፈፃሚ ብምዃኑ ሓደሽቲ 
ንዝውለዱ ህፃናት ንወዲ ተባዕታይ ካብ ኣርባዕተ ወርሒ  
፤ ንጓል ኣንስተይቲ ድማ ድሕሪ ሰለስተ ወርሒ  ብቤተሰብ 
ስርዓት ባህላዊ ስርዓት መፈፀሚ ቦታ እኽሊ የጥዕሙ፡፡ 
ከምኡ ‘ውን ኣብ መንጎ ቤተሰብ ፀገም እንትፍጠር ናይ 
ምትዕራቕ ስራሕ ዝሰርሕ ‘ዩ፡፡ ሓድሸ ከፍቲ እንትግዛእ 
ድማ ‹‹ቦሌ›› ናይ ሓመድ ምጥዓምን ምምራቕ ምስ 
ካልኦት ከፍትታት ንክቀላቐል  ካብ ምግባር ብተወሳኺ 
ላሕሚ እንትትውለድ ዝተጠራቐመ ‹‹እንገር›› ድሕሪ 
ምጥዓም ቤተሰብ ንክሰቲ ይግበር፡፡ ቶይዲ ዘይመረቐ ምስ 
ከፍትታት ዝሕወስ ከፍቲ እንተሃልዩ ባዓል ንብረቱ እቲ 
ከፍቲ ካብ ገዛ ንከውፅእ ማዕቐብ ይዋሃቦ፡፡ 

